21

Жоба






[bookmark: _GoBack]




ҚАЗАҚСТАН РЕСПУБЛИКАСЫНЫҢ
ЗАҢЫ


Қазақстан Республикасының кейбір заңнамалық актілеріне зияткерлік меншік cаласындағы заңнаманы жетілдіру мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. 1999 жылғы 1 шілдедегі Қазақстан Республикасының Азаматтық кодексіне (Ерекше бөлім) (Қазақстан Республикасы Парламентінің Жаршысы, 1999 ж., № 16-17, 642-құжат; № 23, 929-құжат; 2000 ж., № 3-4,                  66-құжат; № 10, 244-құжат; № 22, 408-құжат; 2001 ж., № 23, 309-құжат;                    № 24, 338-құжат; 2002 ж., № 10, 102-құжат; 2003 ж., № 1-2, 7-құжат; № 4,                  25-құжат; № 11, 56-құжат; № 14, 103-құжат; № 15, 138, 139-құжаттар;                   2004 ж., № 3-4, 16-құжат; № 5, 25-құжат; № 6, 42-құжат; № 16, 91-құжат;                  № 23, 142-құжат; 2005 ж., № 21-22, 87-құжат; № 23, 104-құжат; 2006 ж.,                  № 4, 24, 25-құжаттар; № 8, 45-құжат; № 11, 55-құжат; № 13, 85-құжат;                  2007 ж., № 3, 21-құжат; № 4, 28-құжат; № 5-6, 37-құжат; № 8, 52-құжат;                № 9, 67-құжат; № 12, 88-құжат; 2009 ж., № 2-3, 16-құжат; № 9-10, 48-құжат; № 17, 81-құжат; № 19, 88-құжат; № 24, 134-құжат; 2010 ж., № 3-4, 12-құжат; № 5, 23-құжат; № 7, 28-құжат; № 15, 71-құжат; № 17-18, 112-құжат; 2011 ж., № 3, 32-құжат; № 5, 43-құжат; № 6, 50, 53-құжаттар; № 16, 129-құжат; № 24, 196-құжат; 2012 ж., № 2, 13, 14, 15-құжаттар; № 8, 64-құжат; № 10, 77-құжат; № 12, 85-құжат; № 13, 91-құжат; № 14, 92-құжат; № 20, 121-құжат; № 21-22, 124-құжат; 2013 ж., № 4, 21-құжат; № 10-11, 56-құжат; № 15, 82-құжат; 2014 ж., № 1, 9-құжат; № 4-5, 24-құжат; № 11, 61, 69-құжаттар; № 14, 84-құжат; № 19-I, 19-II, 96-құжат; № 21, 122-құжат; № 23, 143-құжат; 2015 ж., № 7, 34-құжат; № 8, 42, 45-құжаттар; № 13, 68-құжат; № 15, 78-құжат; № 19-I, 100-құжат; № 19-II, 102-құжат; № 20-VII, 117, 119-құжаттар; № 22-I, 143-құжат; № 22-II, 145-құжат; № 22-III, 149-құжат; № 22-VI, 159-құжат; № 22-VII, 161-құжат; 2016 ж., № 7-I, 49-құжат; № 7-II, 53-құжат; № 8-I, 62-құжат; № 12, 87-құжат; № 24,                   126-құжат; 2017 ж., № 4, 7-құжат; № 13, 45-құжат; № 21, 98-құжат; 2018 ж., № 11, 37-құжат; № 13, 41-құжат; № 14, 44-құжат; № 15, 47, 50-құжаттар;                    № 19, 62-құжат; 2019 ж., № 2, 6-құжат; № 7, 37-құжат); № 15-16, 67-құжат;     № 19-20, 86-құжат; № 23, 103-құжат; № 24-I, 118-құжат; 2020 ж., № 12,          63-құжат; 2020 жылғы 3 шiлдеде «Егемен Қазақстан»  және «Казахстанская правда»  газеттерінде жарияланған «Қазақстан Республикасының кейбір заңнамалық актілеріне ойын бизнесі мәселелері бойынша өзгерістер мен толықтырулар енгізу туралы» 2020 жылғы 2 шiлдедегi Қазақстан Республикасының Заңы):
1) 961-баптың 3-тармағында:
3) тармақша мынадай редакцияда жазылсын:
«3) тауарлар шығарылған жерлердің атаулары;»;
мынадай мазмұндағы 3-1) тармақшамен толықтырылсын:
«3-1) географиялық көрсеткіштер;»;
2) 1027-баптың 1-тармағы мынадай редакцияда жазылсын: 
«1. Тауар белгiсiнiң басымдығы «Тауар таңбалары, қызмет көрсету таңбалары және тауар шығарылған жерлердің атаулары, географиялық көрсеткіштер туралы» Қазақстан Республикасының Заңына сәйкес немесе Қазақстан Республикасы ратификациялаған халықаралық шартқа орай белгiленедi.»;
3) 1031-баптың үшінші бөлігі мынадай редакцияда жазылсын: 
«Тіркеудің күшін жою «Тауар таңбалары, қызмет көрсету таңбалары және тауар шығарылған жерлердің атаулары, географиялық көрсеткіштер туралы» Қазақстан Республикасының Заңына сәйкес жүзеге асырылады.»;
4) 56-тараудың 3-параграфының тақырыбы мынадай редакцияда жазылсын:
«Параграф 3. Тауар шығарылған жердiң атауы және географиялық көрсеткіш»;
5) 1033-бап мынадай редакцияда жазылсын:
«1033-бап. Тауар шығарылған жердiң атауын және географиялық көрсеткішті құқықтық қорғау талабы
1. Тауар шығарылған жердiң атауын және географиялық көрсеткішті құқықтық қорғау заң актiлерiнде көзделген жағдайларды қоспағанда, оларды тiркеудiң негiзiнде берiледi.
Тауар шығарылған жердің атауы деп елдің, өңірдің, елді мекеннің, жергілікті жердің не басқа географиялық объектінің атауын білдіретін, осындай атаудан немесе осындай атаудан туынды атаудан тұратын және ерекше қасиеттері негізінен осы географиялық объектіге тән табиғи жағдайлармен және (немесе) адами факторлармен айқындалатын және өндірістің барлық сатысы шикізатты өңдеуді, дайындауды және пайдалануды қоса алғанда, белгіленген географиялық объектіде орын алатын, оны тауарға қатысты пайдалану нәтижесінде белгілі болған белгі танылады.
Географиялық көрсеткіш деп белгілі бір сапасы, беделі немесе басқа да сипаттамалары едәуір дәрежеде оның географиялық шығу тегіне байланысты географиялық объектінің аумағынан шығарылатын тауарды сәйкестендіретін көрсеткіш танылады.
Тауар шығарылған жердiң атауы және географиялық көрсеткіш географиялық объектiнiң тарихи атауы болуы мүмкiн.
2. Географиялық объектiнi бiлдiретiн немесе оның атауын беретін, бірақ тауардың дайындалған жеріне байланыссыз оның белгiлi бiр түрiнiң белгiсi ретiнде Қазақстан Республикасында жаппай қолдануға енiп кеткен белгi осы параграфтың қағидаларына сәйкес тауар шығарылған жердiң атауы және географиялық көрсеткіш деп танылмайды және оларды құқықтық қорғау мақсаты үшiн тiркелуге жатпайды. Алайда бұл мұндай атауды адал пайдаланбаудан құқықтары бұзылған тұлғаны заң актілерінде көзделген өзге де әдістермен, оның iшiнде жосықсыз бәсекелестік туралы қағидалардың негiзiнде оларды қорғау мүмкiндiгiнен айырмайды.
3. Тауар шығарылған жердің атауын және географиялық көрсеткішті құқықтық қорғау оларды тіркеген жағдайда немесе Қазақстан Республикасы ратификациялаған халықаралық шартқа орай беріледі.»;
6) 1034-бап мынадай редакцияда жазылсын:
«1034-бап. Тауар шығарылған жердiң атауын және географиялық көрсеткішті пайдалану құқығы
1. Тауар шығарылған жердің атауын пайдалану құқығын немесе географиялық көрсеткішті пайдалану құқығын иеленушi тұлға осы атауды тауарға, оның қорабына, жарнамада, анықтамалықтарда, шоттарда орналастыруға және осы тауарды азаматтық айналымға енгiзуге байланысты оны өзге де түрде пайдалануға құқылы.
2. Осы Кодекстiң 1033-бабының 1-тармағында көрсетілген талаптарға сай келетiн тауарды белгiлеу үшiн тауар шығарылған жердiң атауын немесе географиялық көрсеткішті бiрнеше тұлға бiрлесiп те, бiр-бiрiне тәуелсiз де тiркетуi мүмкiн. Тауар шығарылған жердiң атауын пайдалану құқығы немесе географиялық көрсеткішті пайдалану құқығы мұндай тұлғалардың әрқайсысына тиесілі болады.
3. Тауар шығарылған жердiң тiркелген атауымен немесе географиялық көрсеткішпен бірдей немесе ұқсас географиялық белгiлеудi алғаш тiркелген күніне дейiн кемiнде алты ай бұрын адал ниетпен пайдаланған тұлға тауар шығарылған жердiң көрсетілген атауы немесе географиялық көрсеткіш тіркелген күннен бастап жетi жыл бойы одан әрi пайдалану құқығын сақтайды.
4. Тауар шығарылған жердiң атауын, географиялық көрсеткішті пайдалану құқығын иелiктен алуға, оларды басқаға беру туралы өзге де мәмiлелерге және оларды лицензия негізінде пайдалануға беруге жол берілмейді.»;
7) 1035-бап мынадай редакцияда жазылсын:
«1035-бап. Тауар шығарылған жердiң атауын және географиялық көрсеткішті құқықтық қорғаудың қолданылу аясы
1. Қазақстан Республикасында республика аумағындағы тауарлар шығарылған жерлердің атауларына және географиялық көрсеткіштерге құқықтық қорғау берiледi.
2. Басқа мемлекеттегi тауар шығарылған жердiң атауын және географиялық көрсеткішті құқықтық қорғау, егер олар тауар шығарылған елде, сондай-ақ Қазақстан Республикасында тіркелген болса, осы Кодекске сәйкес Қазақстан Республикасында берiледi.»;
8) 1036-бап мынадай редакцияда жазылсын:
«1036-бап. Тауар шығарылған жердiң атауын және географиялық көрсеткішті пайдалану құқығының қолданылу мерзімі
Тауар шығарылған жердiң атауын және географиялық көрсеткішті пайдалану құқығы сараптама ұйымына өтiнiм берілген күннен бастап есептегенде он жыл бойы қолданылады. 
Тауар шығарылған жердiң атауын және географиялық көрсеткішті пайдалану құқығының қолданылу мерзiмi оның иесiнің соңғы қолданылу жылы iшiнде берген өтiнiші бойынша тауар шығарылған жердiң атауын және географиялық көрсеткішті пайдалану құқығын беретiн шарттар сақталған кезде он жылға ұзартылуы мүмкiн. Ұзартылу шектеусiз сан мәрте жүргiзiлуi мүмкiн.»;
9) 1037-бап мынадай редакцияда жазылсын:
«1037-бап. Тауар шығарылған жердiң атауын және географиялық көрсеткішті құқыққа сыйымсыз пайдаланғаны үшін жауаптылық
1. Тауар шығарылған жердiң атауын пайдалану құқығын немесе географиялық көрсеткішті пайдалану құқығын бұзған тұлға бұзушылықты дереу тоқтатуға және тауар шығарылған жердiң атауын пайдалану құқығының иесіне немесе географиялық көрсеткішті пайдалану құқығының иесіне оның шеккен залалдарын өтеуге міндетті.
2. Тауар шығарылған жердiң атауын немесе географиялық көрсеткішті не оларға  айырғысыз дәрежеге дейін ұқсас белгілемелерді пайдаланудың құқыққа сыйымдылығын айқындауға байланысты дауларды сот Қазақстан Республикасының азаматтық процестік заңнамасында белгіленген тәртіппен қарайды.
3. Тауар шығарылған жердiң атауы немесе географиялық көрсеткіш не оларға айырғысыз дәрежеге дейiн ұқсас белгілемелер құқық иеленушінің келісімінсіз орналастырылған тауар және оның қаптамасы контрафактілік деп танылады. Контрафактілік тауарлар және олардың қаптамалары, сондай-ақ оларды жасау үшін пайдаланылған құрал-сайман, жабдық немесе өзге де құралдар мен материалдар осындай тауарларды айналымға енгізу қоғамдық мүдделер үшін қажет болатын және Қазақстан Республикасының тұтынушылар құқықтарын қорғау туралы заңнамасының талаптарын бұзбайтын жағдайларды қоспағанда, соттың заңды күшіне енген шешімі негізінде айналымнан шығарылуға және бұзушының есебінен жойылуға жатады.
4. Құқық иеленуші осы баптың 3-тармағында көрсетілген жағдайларда контрафактілік тауарлардан және олардың қаптамаларынан заңсыз орналастырылған тауар шығарылған жердiң атауын немесе географиялық көрсеткішті не оларға  айырғысыз дәрежеге дейін ұқсас белгілемелерді алып тастауды талап етуге құқылы.
5. Тауар шығарылған жердiң атауын пайдалану құқығын бұзған тұлға жұмыстарды орындау немесе қызметтерді көрсету кезінде жұмыстарды орындаумен немесе қызметтер көрсетумен бірге жүретін материалдардан, оның ішінде құжаттамадан, жарнамадан, маңдайшалардан тауар шығарылған жердiң атауын немесе немесе географиялық көрсеткішті не оларға  айырғысыз дәрежеге дейін ұқсас белгілемелерді алып тастауға міндетті.
6. Құқық иеленуші құқық бұзу фактісі дәлелденген кезде залалдарды өтеудің орнына бұзушылықтың сипатын, тауар шығарылған жердiң атауы немесе географиялық көрсеткіш не оларға айырғысыз дәрежеге дейiн ұқсас белгілемелер құқық иеленушінің келісімімен орналастырылған біртектес (түпнұсқа) тауарлардың нарықтық құнын негізге ала отырып, бұзушыдан сот айқындайтын мөлшерде өтемақы төлеуді талап етуге құқылы.».
2. 2014 жылғы 3 шілдедегі Қазақстан Республикасының Қылмыстық кодексіне (Қазақстан Республикасы Парламентінің Жаршысы, 2014 ж.,                     № 13-І, 13-ІІ, 83-құжат; № 21, 122-құжат; 2015 ж., № 16, 79-құжат; № 21-ІІІ, 137-құжат; № 22-І, 140-құжат; № 22-ІІІ, 149-құжат; № 22-V, 156-құжат;                 № 22-VІ, 159-құжат; 2016 ж., № 7-ІІ, 55-құжат; № 8-ІІ, 67-құжат; № 12,              87-құжат; № 23, 118-құжат; № 24, 126-құжат; 2017 ж., № 8, 16-құжат; № 9, 21-құжат; № 14, 50-құжат; № 16, 56-құжат; № 22-ІІІ, 109-құжат; № 23-ІІІ,    111-құжат; № 24, 115-құжат; 2018 ж., № 1, 2-құжат; № 14, 44-құжат; № 15, 46-құжат; № 16, 56-құжат; № 23, 88, 91-құжаттар; № 24, 94-құжат; 2019 ж., № 2, 6-құжат; № 7, 36-құжат; № 8, 45-құжат); № 15-16, 67-құжат; № 19-20, 
86-құжат; № 23, 108-құжат; № 24-І, 118-құжат; № 24-ІІ, 120-құжат; 
2020 ж., № 9, 29-құжат; № 10, 44, 46-құжаттар; № 12, 63-құжат; 2020 жылғы     8 шiлдеде «Егемен Қазақстан»  және «Казахстанская правда»  газеттерінде жарияланған Қазақстан Республикасының кейбір заңнамалық актілеріне денсаулық сақтау мәселелері бойынша өзгерістер мен толықтырулар енгізу туралы» 2020 жылғы 7 шiлдедегi Қазақстан Республикасының Заңы):
1) 222-бап мынадай редакцияда жазылсын:
«222-бап. Тауар белгісін, тауар шығарылған жердің атауын және географиялық көрсеткішті заңсыз пайдалану
1. Бөтен тауар белгісін, қызмет көрсету белгісін, фирмалық атауды, тауар шығарылған жердің атауын, географиялық көрсеткішті немесе бiртектес тауарларға немесе көрсетілетін қызметтерге арналған соларға ұқсас белгілемелерді заңсыз пайдалану, егер бұл іс-әрекет iрi залал келтiрсе, –
сексен айлық есептiк көрсеткiшке дейiнгi мөлшерде айыппұл салуға не сол мөлшерде түзеу жұмыстарына не сексен сағатқа дейiнгi мерзiмге қоғамдық жұмыстарға тартуға не жиырма тәулікке дейінгі мерзімге қамаққа алуға жазаланады.
2. Қазақстан Республикасында тiркелмеген тауар белгісіне, тауар шығарылған жердің атауына немесе географиялық көрсеткішке қатысты ескертпе таңбалауды заңсыз пайдалану, егер бұл іс-әрекет iрi залал                      келтiрсе, –
сексен айлық есептiк көрсеткiшке дейiнгi мөлшерде айыппұл салуға не сол мөлшерде түзеу жұмыстарына не сексен сағатқа дейiнгi мерзiмге қоғамдық жұмыстарға тартуға не жиырма тәулікке дейінгі мерзімге қамаққа алуға жазаланады.
Ескертпе. Осы бапта көзделген іс-әрекетті алғаш рет жасаған адам залалды өз еркімен өтеген жағдайда қылмыстық жауаптылықтан босатылады.».
[bookmark: z143]3. «Авторлық құқық және сабақтас құқықтар туралы» 1996 жылғы               10 маусымдағы Қазақстан Республикасының Заңына (Қазақстан Республикасы Парламентінің Жаршысы, 1996 ж., № 8-9, 237-құжат; 2004 ж., № 17, 100-құжат; 2005 ж., № 21-22, 87-құжат; 2007 ж., № 20, 152-құжат; 2009 ж., № 15-16, 75-құжат; 2012 ж., № 2, 13-құжат; № 3, 25-құжат; № 15, 97-құжат; № 21-22, 124-құжат; 2014 ж., № 19-I, 19-II, 96-құжат; 2015 ж.,  № 7, 34-құжат; № 20-VII, 115-құжат; № 22-V, 156-құжат; 2018 ж., № 10, 32-құжат; № 11, 37-құжат; 2020 ж.,  № 9, 31-құжат; № 10, 39-құжат):
1) 9-1-бапта:
2-тармақ мынадай редакцияда жазылсын:
«2. Мәліметтерді Тізілімге енгізу туралы өтінішке туындының бір данасы және осы көрсетілген қызметке ақы төленгендігін растайтын құжаттың көшірмесі және қажет болған жағдайда ақы төлеу мөлшерін азайту негізін растайтын құжаттың көшірмесі қоса беріледі.
Туындының бір данасының орнына өтінішке – эскиздер, сызбалар, суреттер немесе фотосуреттер, ал ЭЕМ-ге немесе дерекқорға арналған бағдарламаларға қатысты бағдарламаның немесе дерекқордың атауын, автордың тегін, атын, әкесінің атын (егер ол жеке басын куәландыратын құжатта көрсетілсе), жасалған күнін, қолдану саласын, мақсатын, функционалдық мүмкіндіктерін, негізгі техникалық сипаттамаларын, іске асырушы ЭЕМ-нің бағдарламалау тілін, типін, бастапқы кодын (бастапқы мәтінді) қамтитын реферат қоса берілуі мүмкін.
Діни мазмұндағы туындыларға қатысты дінтану сараптамасының оң қорытындысының көшірмесі қосымша ұсынылады.
Құрамдас туындыға немесе туынды шығармаға қатысты төл туындының авторымен немесе құқық иеленушісімен жасалған авторлық шарттың көшірмесі қосымша ұсынылады.»;

2) 19-бапта:
8) тармақша мынадай редакцияда жазылсын:
«8) меншік нысанына қарамастан білім беру ұйымдарының жинақтарда, газеттерде және басқа да мерзімді баспа басылымдарында заңды түрде жарияланған жекелеген мақалалар мен аз көлемді туындыларды, өзге де заңды түрде жарияланған жазбаша шығармалардан қысқаша үзінділерді (иллюстрациялармен немесе иллюстрацияларсыз) табыс алмай қайта шығаруы және осы көшірмелерді білім алушылар мен педагог қызметкерлерге емтихандар, аудиториялық сабақтар өткізу және өздігінен дайындалу үшін осыған қажетті мөлшерде беруі.»;
3) 43-бапта:
4-тармақ мынадай редакцияда жазылсын:
«4. Мүліктік құқықтарды ұжымдық басқаруға өкілеттіктерді тікелей авторлық және сабақтас құқықтардың иелері жазбаша шарттардың негізінде ерікті түрде, сондай-ақ осы Заңның 46-1-бабы 2-тармағының ережелерін ескере отырып, ұқсас құқықтарды басқаратын шетелдік ұйымдармен тиісті шарттар бойынша береді.
Мүліктік құқықтарды ұжымдық негізде басқаратын бірнеше ұйымға мүліктік құқықтарды ұжымдық басқаруға өкілеттіктер берілген жағдайда, берілген өкілеттіктер көлемі және (немесе) аумағы және (немесе) басқару салалары бойынша ерекшеленуге тиіс.»;
4) 44-бапта:
1-тармақ мынадай редакцияда жазылсын:
 «1. Кез келген автор, оның мұрагерi немесе осы Заңның III тарауына сәйкес қорғалатын авторлық және сабақтас құқықтардың өзге де иесi өздерiнiң мүлiктiк құқықтарын жүзеге асыруды мүлiктiк құқықтарды ұжымдық негiзде басқаратын ұйымға беруге құқылы, ал егер құқықтардың осындай санатын басқару осы ұйымның жарғылық қызметіне жататын болса, ұйым осы құқықтарды ұжымдық негізде жүзеге асыруды өзіне қабылдауға міндетті. Көрсетілген ұйымдардың ұжымдық негізде басқару үшін алынған туындыларды және сабақтас құқықтар объектілерін пайдалануды жүзеге асыруға құқығы жоқ.»;
2-1-тармақ мынадай редакцияда жазылсын:
«2-1. Пайдаланушылар мүліктік құқықтарды ұжымдық негізде басқаратын ұйымның авторлық және сабақтас құқықтар объектілерін пайдалану туралы есебін, сондай-ақ сыйақы жинау және бөлу үшін қажетті, тізбесі мен ұсыну мерзімдері лицензиялық шартта айқындалатын өзге де мәліметтер мен құжаттарды, оның ішінде электрондық цифрлық қолтаңбамен куәландырылған электрондық түрде ұсынуға міндетті.»;
5) 45-бапта:
1) тармақша мынадай редакцияда жазылсын:
«1) мұндай ұйым басқарып отырған құқықтарды пайдалануға пайдаланушылармен лицензиялық, оның ішінде электрондық цифрлық қолтаңбамен расталған электрондық түрде шарттар жасасуға;»;
4) тармақша мынадай редакцияда жазылсын:
«4) «Салық және бюджетке төленетін басқа да міндетті төлемдер туралы (Салық кодексі)» Қазақстан Республикасы Кодексінің 166-бабы                        1-тармағының талаптарын сақтай отырып, лицензиялық шартта көзделген сыйақыны және (немесе) осы баптың 3) тармақшасында көзделген сыйақыны жинауға;»; 
6) 46-бап мынадай редакцияда жазылсын:
«46-бап. Мүліктік құқықтарды ұжымдық негізде басқаратын ұйымдардың міндеттері
1. Мүліктік құқықтарды ұжымдық негізде басқаратын ұйымның қызметі мұндай ұйым өкілі болатын авторлық және сабақтас құқықтар иелерінің мүддесіне сай жүзеге асырылады. 
Бұл мақсатта ұйым:
1) авторлық және сабақтас құқықтардың иелеріне сыйақы төлеумен бірге олардың құқықтарын пайдаланғаны туралы, оның ішінде жиналған сыйақы мөлшері туралы және одан ұсталған сомалар туралы мәліметі бар есептерді, оның ішінде ұйымның интернет-ресурсындағы жеке кабинет арқылы беріп тұруға;  
2) осы Заңның 45-бабы 4) тармақшасының ережелеріне сәйкес жиналған сыйақыны авторлық және сабақтас құқықтардың иелеріне бөлу және төлеу үшін пайдалануға міндетті. Сыйақыны бөлу және төлеу азаматтық белгісі, тұратын елі, құқық иеленушінің санаты және өзге де негіздер бойынша кемсітусіз әділ жүзеге асырылуға тиіс. Бұл ретте ұйым жиналған сыйақыдан өзінің мұндай сыйақыны жинауға, бөлуге және төлеуге кеткен нақты шығынын өтеуге қажетті соманы, сондай-ақ өзі өкілі болып табылатын авторлық және сабақтас құқықтар иелерінің келісімімен және солардың мүддесіне сай сол ұйым құрған арнайы қорларға жіберілетін соманы ұстап қалуға құқылы. Сыйақыны жинау, бөлу және төлеу бойынша өзінің нақты шығыстарын жабуға арналған, сондай-ақ арнайы қорларға жіберілетін сомалар жиналған сыйақының жалпы сомасының отыз пайызынан аспауға тиіс;
3) жиналған сыйақы сомасын осы тармақтың 2) тармақшасында көрсетілген сомаларды шегере отырып, туындылардың және сабақтас құқықтар объектілерінің нақты пайдаланылуына қарай пропорционалды түрде бөлуге және қазақстандық авторлық және сабақтас құқықтарды иеленушілерге – тоқсанына кемінде бір рет және осындай құқықтарды басқаратын шетелдік ұйымдарға жылына кемінде бір рет төлеп отыруға міндетті. Бұл ретте ұйым осы ұйыммен жасасқан лицензиялық шарттарға және сыйақы төлеу туралы шарттарға сәйкес сыйақы алуға құқығы бар құқық иеленушілерді анықтау бойынша шаралар қабылдауға, оның ішінде мүліктік құқықтарды ұжымдық негізде басқаратын басқа да ұйымдардан, Қазақстан Республикасының бүкіл аумағында таратылатын бұқаралық ақпарат құралдарынан алынған ақпаратты осы мақсат үшін пайдалануға міндетті;
4) құқық иеленушілер туралы, өзіне басқаруға берілген құқықтар туралы, сондай-ақ авторлық және сабақтас құқықтар объектілері туралы мәліметтер қамтылған тізілімдерді қалыптастыруға міндетті. Заңға сәйкес құқық иеленушінің келісімінсіз жария етуге болмайтын мәліметтерді қоспағанда, мұндай тізілімдерде қамтылған мәліметтер барлық мүдделі тұлғаға ұсынылады;
5) мүліктік құқықтарды ұжымдық негізде басқаратын ұйымдардың қызметі туралы пайдаланушыларды хабардар ету мақсатында                       интернет-ресурс құруға міндетті. Тәулік бойы режимде интернет-ресурстың қол жетімділігін, онда орналастырылатын ақпараттың ашықтығын, сондай-ақ осындай ақпаратты өтеусіз негізде беруді қамтамасыз етуге;
6) авторлық немесе сабақтас құқықтар объектісінің атауын, автордың немесе өзге құқық иеленушінің есімін, ал құқықтар құқық иеленушілердің мүліктік құқықтарын ұжымдық басқару жөніндегі ұқсас ұйымдармен өзара мүдделерді білдіру туралы шарттар бойынша берілген жағдайда – осындай ұйымның атауын қоса алғанда, өзіне басқаруға берілген құқықтар туралы ақпаратты интернет-ресурста орналастыруға;  
7) мұндай ұйымдардың жергілікті жерлерде өкілдерінің болуы туралы ақпаратты интернет-ресурста орналастыруға;
8) уәкілетті органға жіберілетін есептерді Қазақстан Республикасының бүкіл аумағында таратылатын бұқаралық ақпарат құралдарында, өзінің интернет-ресурсында жария етуге;
9) пайдаланушының атауын және оның орналасқан жерін,                           сондай-ақ осындай шарттың жасалған күнін қоса алғанда, пайдаланушылармен жасалған лицензиялық шарттар туралы ақпаратты өзінің интернет-ресурсында орналастыруға;  
9-1) Қазақстан Республикасының аумағында ұқсас құқықтарды басқаратын ұйымдармен өзара мүдделілік білдіру туралы шарттар жасасуға; 
9-2) жалпы жиналыс өткізілетін күнге дейін он жұмыс күнінен кешіктірмей жалпы жиналыстың өткізілетін уақыты мен орны туралы жазбаша хабарлама жіберу арқылы ұйымның жалпы жиналысына уәкілетті орган өкілдерінің қатысуын қамтамасыз етуге міндетті.  
1-1. Мүліктік құқықтарды ұжымдық негізде басқаратын ұйым оның бухгалтерлік (қаржылық) есептілігіне аудит жүргізу, сондай-ақ сыйақыны жинауды, бөлуді және төлеуді жүзеге асыру кезінде ақша қаражатымен операцияларды жүргізуді және құжаттамалық ресімдеуді, жиналған сыйақыны бөлудің ұйым бекіткен әдістемеде көзделген талаптарға сәйкестігін, арнайы қорлардан жүзеге асырылған нысаналы түсімдер мен төлемдерді есепке алуды, осындай ұйымның қызметіне қойылатын және Заңның осы бабында белгіленген өзге де талаптардың сақталуын тексеру үшін тәуелсіз аудиторлық ұйымды тартуға міндетті.   
Ұйым аудиторлық қорытындыны және тексеру нәтижелерін тиісті бухгалтерлік (қаржылық) есептілікпен бірге олар бекітілген (қол қойылған) күннен бастап бір ай мерзімде интернет-ресурста жариялауға міндетті, олар құқық иеленушілер үшін 5 жыл ішінде ашық түрде қолжетімді болуға тиіс.
Аудитке және тексеруге жататын бухгалтерлік (қаржылық есептілік) және өзге де ақпарат құпия сипаттағы мәліметтерді қамтитын ақпаратқа, коммерциялық немесе заңмен қорғалатын өзге де құпияға жатпайды.
Аудит және  тексеру жүргізуге арналған шығыстар мүліктік құқықтарды ұжымдық негізде басқаратын ұйымның шығыстарының құрамына енгізіледі. 
2. Мүліктік құқықтарды ұжымдық негізде басқаратын ұйымға осы Заңның 45-бабының 4) тармақшасында көзделген сыйақы жинауға қатысты өкілеттіктерді бермеген авторлық және сабақтас құқықтар иелері одан жүргізілген бөлуге сәйкес өздеріне тиесілі сыйақыны төлеуді, сондай-ақ осы ұйым пайдаланушыларға беретін рұқсаттардан өзінің туындылары мен сабақтас құқықтар объектілерін шығарып тастауды талап етуге құқылы.
Авторлық және (немесе) сабақтас құқықтарды иеленушіден тиісті хабарламаны алған күннен бастап үш ай өткеннен кейін мүліктік құқықтарды ұжымдық негізде басқаратын ұйым олар көрсеткен құқықтарды және (немесе) объектілерді барлық пайдаланушымен жасалған лицензиялық шарттардан алып тастауға және бұл жөніндегі ақпаратты Қазақстан Республикасының бүкіл аумағында таратылатын бұқаралық ақпарат құралдарында, өзінің интернет-ресурсында орналастыруға міндетті. Мүліктік құқықтарды ұжымдық негізде басқаратын ұйым авторлық және (немесе) сабақтас құқықтарды иеленушіге бұрын жасалған лицензиялық шарттарға сәйкес пайдаланушылардан алынған, оған тиесілі сыйақыны төлеуге және оған есеп беруге міндетті.
Авторлық және сабақтас құқықтардың иелері репертуарынан туындыларды және сабақтас құқықтардың объектілерін алып тастаған мүліктік құқықтарды ұжымдық негізде басқаратын ұйым көрсетілген мерзім өткен соң пайдаланушыларға оларды пайдалануға рұқсат беруге құқылы емес.»;
7) 46-2-бапта:
4-тармақ мынадай редакцияда жазылсын:
«4. Аккредиттеуден өту үшін өтініш беруші уәкілетті органға электронды түрде өтініш жібереді. Өтініш аккредиттеу жөніндегі комиссияның отырысы өтетін күнге дейін он жұмыс күнінен кешіктірілмей жіберілуге тиіс. Мүліктік құқықтарды ұжымдық негізде басқаратын ұйым аккредиттеуден өту үшін ұсынатын өтініштің нысанын және құжаттар тізбесін уәкілетті орган белгілейді.»;
5-тармақ алып тасталсын.


4. «Селекциялық жетістіктерді қорғау туралы» 1999 жылғы                                   13 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999 ж., № 19, 655-құжат; 2004 ж., № 17,                            100-құжат; 2005 ж., № 21-22, 87-құжат; 2007 ж., № 5-6, 37-құжат; 2009 ж.,                   № 24, 129-құжат; 2011 ж., № 1, 7-құжат; № 11, 102-құжат; 2012 ж., № 2, 13, 16-құжаттар; № 14, 95-құжат; 2014 ж., № 2, 10-құжат; № 19-І, 19-ІІ, 96-құжат; 2015 ж., № 7, 34-құжат; № 20-VІІ, 115, 119-құжаттар; № 22-VІІ, 161-құжат; 2018 ж., № 11, 37-құжат; 2019 ж., № 2, 6-құжат); № 19-20, 86-құжат):
1) 3-1-баптың 2-тармағында:
2) тармақшаның сегізінші абзацы мынадай редакцияда жазылсын:
«патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссияның ережесін;»;
2) тармақшаның оныншы абзацы мынадай редакцияда жазылсын:
«патенттік сенім білдірілген өкілдер қызметінің мәселелері жөніндегі апелляциялық комиссия туралы ережені;»;
2) тармақша мынадай мазмұндағы он бірінші абзацпен толықтырылсын:
«патенттік сенім білдірілген өкілдің кәсіби әдеп кодексін;»;
4) тармақша мынадай редакцияда жазылсын:
«4) патенттік сенім білдірілген өкіл қызметімен айналысуға үміткер адамдарды аттестаттау, оларды патенттік сенім білдірілген өкілдер тізілімінде тіркеу және жүзеге асырылған тіркеудің күшін жою;»;
5) тармақша мынадай редакцияда жазылсын:
«5) патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссияның, апелляциялық кеңестің, патенттік сенім білдірілген өкілдер қызметінің мәселелері жөніндегі апелляциялық кеңестің қызметін ұйымдастыру;»;
2) 5-баптың 3-тармағының екінші бөлігі мынадай редакцияда жазылсын:
«Селекциялық жетiстiкке патент беруге жасалған өтiнiмге белгiленген мөлшерде өтiнiм беруге ақы төленгенiн растайтын құжат және оның мөлшерiн азайту үшiн негiздеменi растайтын құжат қоса беріледi, олар өтiнiммен бiрге немесе өтiнiм түскен күннен бастап екi ай iшiнде табыс етiлуi мүмкiн.»;  
3) 8-бапта:
1-тармақ мынадай редакцияда жазылсын:
«1. Өтінім берген үшін ақы төлеу шартымен өтінім берілген күннен бастап бір ай ішінде сараптама ұйымы ол бойынша алдын ала сараптама жүргiзедi. Алдын ала сараптама жүргiзу барысында өтiнiмге басымдық берiлген күн белгiленедi, қажеттi құжаттардың болуы және оларға белгiленген талаптардың орындалуы тексерiледi.  
Өтінім берушінің селекциялық жетістіктің мәнін өзгертпей, өтінім құжаттарына түзетулер мен нақтылауларды осы өтінім бойынша тиісті шешім қабылданғанға дейін енгізуге құқығы бар.
Қорғау құжатын алу құқығын басқаға беру кезінде өтінім берушіні көрсетуге қатысты өзгерістер немесе өтінім берушінің атауын өзгерту, сондай-ақ өтінім құжаттарындағы техникалық сипаттағы қателерді түзету тиісті төлем төленген кезде Селекциялық жетістіктердің мемлекеттік тізілімінде тіркелген селекциялық жетістік туралы мәліметтер енгізілген күнге дейін жүргізілуі мүмкін.
Сараптама ұйымы жоқ құжаттарды немесе түзетілген материалдарды сұрата алады, өтінім беруші оларды сұрау салу жөнелтілген күннен бастап үш ай мерзімде ұсынуға міндетті.
Өтінім беруші Селекциялық жетістіктердің мемлекеттік тізілімінде селекциялық жетістік тіркелгенге дейін өтінімді кері қайтарып ала алады.»;
3-тармақ мынадай редакцияда жазылсын:
«3. Алдын ала сараптаманың оң нәтижесін алған кезде сараптама ұйымы өтінімді одан әрі қарау туралы шешім қабылдайды, бұл жөнінде өтінім беруші шешім қабылдаған күннен бастап бес жұмыс күні ішінде хабардар етіледі. Өтiнiмнiң және селекциялық жетiстiк сауалнамасының көшiрмелерi мемлекеттiк комиссияға да шешім қабылдаған күннен бастап бес жұмыс күні ішінде жiберiледi.»;
4-тармақ мынадай редакцияда жазылсын:
«4. Егер алдын ала сараптамада өтiнiмнiң белгiленген талаптарға сай келмейтiндiгi анықталса, оны одан әрi қараудан бас тарту туралы шешім қабылданады, бұл жөнінде өтiнiш берушiге бес жұмыс күні ішінде хабарланады.»;
6-тармақ мынадай редакцияда жазылсын:
«6. Алдын ала сараптама нәтижесiнде оң шешiм шығарылған өтiнiмдер туралы мәлiметтер шешім қабылданған күннен бастап бес жұмыс күні ішінде бюллетеньде жарияланады.»;
4) 10-бапта:
4-тармақ мынадай редакцияда жазылсын:
«4. Сұрып, тұқым патентке қабiлеттілік шарттарына сәйкес келген кезде, мемлекеттiк комиссия сұрыпты, тұқымды сипаттай отырып, қорытынды жасайды.
Мемлекеттік комиссия қорытындысының негізінде сараптама ұйымы бес жұмыс күні ішінде селекциялық жетістікке патент беру туралы шешім шығарады, бұл жөнінде өтінім берушіге бес жұмыс күні ішінде жазбаша хабарлама жіберіледі.
Патент беру туралы шешiмнің қабылданғаны туралы хабарлама өтiнiм берушіге жіберілген күннен бастап үш ай iшiнде өтiнiм беруші сараптама ұйымына патент беруге дайындағаны және жариялағаны үшiн тиiстi төлемді растайтын құжатты ұсынады. Көрсетiлген құжат ұсынылмаған кезде, өткізіп алған мерзімді қалпына келтіру төлемі туралы құжат ұсынылған жағдайда, төлем мерзімі үш ай ішінде қалпына келтірілуі мүмкін. Керісінше жағдайда өтiнiм кері қайтарып алынды деп есептеледi, өтiнiм бойынша iс жүргiзу тоқтатылады, бұл жөнінде өтiнiм беруші қалпына келтіру мерзімі өткен күннен бастап бес жұмыс күні ішінде хабардар етіледі.»;
5-тармақтың бірінші бөлігі мынадай редакцияда жазылсын:
«5. Егер сараптама жүргiзу және сынақтан өткізу барысында сұрыптың, тұқымның патентке қабiлеттілік талаптарына сай келмейтiндiгi анықталған жағдайда, сараптама ұйымы мемлекеттiк комиссия қорытындысының негiзiнде бес жұмыс күні ішінде патент беруден бас тарту туралы шешiм қабылдайды, бұл жөнінде өтiнiм берушiге бес жұмыс күні ішінде жазбаша хабарлама жiберіледi.»;
5) 20-2-баптың 3-тармағы 3) тармақшасындағы «мәліметтерге сәйкес келмеуі тіркеуге уақытша кедергі келтіретін негіздер болып табылады.» деген сөздер «мәліметтерге сәйкес келмеуі;» деген сөздермен ауыстырылып, мынадай мазмұндағы 4) тармақшамен толықтырылсын:
«4) шартта Қазақстан Республикасының заңнамасына және ратификацияланған халықаралық шарттарға қайшы келетін ережелердің болуы тіркеуге уақытша кедергі келтіретін негіздер болып табылады.»;
6) 22-3-баптың 3, 4-тармақтары мынадай редакцияда жазылсын:
«3. Қарсылықты қарау мерзімі үш айға дейін, оның ішінде өтініш берушінің жазбаша өтінішхаты бойынша ұзартылуы мүмкін.
4. Апелляциялық кеңес:
1) қарсылықты өзінің қатысуынсыз қарау туралы өзі өтінішхат берген жағдайды қоспағанда, қарсылықты мәлімдеуші келмеген;
2) өтініш беруші қосымша дәлелдемелерді ұсыну үшін уақыттың қажеттігі туралы өтінішхат берген;»
3) өтініш берушінің дәлелдерін және (немесе) қарсылыққа байланысты мән-жайларды қосымша зерделеу қажет болған жағдайда, отырыс өткізілетін күнді ауыстыруға құқылы.»;
7) 22-4-бап мынадай редакцияда жазылсын:
«22-4-бап. Патенттік сенім білдірілген өкілдер
1. Қазақстан Республикасының аумағында тұрақты тұратын, жоғары бiлiмi бар, аттестаттаудан өткен және патенттік сенім білдірілген өкілдер тізілімінде тiркелген Қазақстан Республикасының әрекетке қабiлеттi азаматы патенттiк сенiм білдірілген өкiл болуға құқылы.
Аттестаттау зияткерлік меншік саласындағы Қазақстан Республикасының заңнамасын және Қазақстан Республикасы қатысушысы болып табылатын халықаралық шарттарды білуге арналған тестілеу нысанында өткізіледі.
Уәкілетті органның жанынан құрылатын патенттік сенім білдірілген өкіл қызметімен айналысуға үміткер тұлғаларды аттестаттау жөніндегі комиссия уәкілетті орган қызметкерлерінің тақ санынан тұрады.


Аттестаттауды өткізу тәртібін, патенттік сенім білдірілген өкілдер тізілімінде тіркеуді және оған өзгерістер енгізуді уәкілетті орган айқындайды.
Патенттік сенім білдірілген өкілдер тізілімі уәкілетті органның интернет-ресурсында орналастырылады.
2. Аттестаттауға:
1) Қазақстан Республикасының заңдарына сәйкес кәсіпкерлік қызметпен айналысуға тыйым салынатын;
2) уәкілетті органның және оның ведомстволық бағынысты ұйымдарының қызметкерлері, сондай-ақ олардың жақын туыстары, жұбайы (зайыбы) болып табылатын;
3) қылмыс жасағаны үшін заңда белгіленген тәртіппен өтелмеген немесе алынбаған соттылығы бар;
4) осы Заңға сәйкес патенттік сенім білдірілген өкілдердің тізілімінен шығарылған адамдар жiберiлмейдi.
3. Аттестаттауға зияткерлік меншік құқықтарын қорғау және сақтау саласында кемінде төрт жыл жұмыс тәжірибесі бар немесе патенттік сенім білдірілген өкілдер палатасында кемінде бір жылды құрайтын тағылымдамадан өткен кандидаттар жіберіледі.
4. Патенттік сенім білдірілген өкілдің қызметі патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен:
1) патенттік сенім білдірілген өкілдер қызметінің мәселелері жөніндегі апелляциялық комиссияға берілген патенттік сенім білдірілген өкілдің өтініші негізінде;
2) Қазақстан Республикасының заңдарына сәйкес кәсіпкерлік қызметпен айналысуға тыйым салынатын адамдарға, оның ішінде уәкілетті органның және оның ведомстволық бағынысты ұйымдарының қызметкерлеріне жатқызу кезеңіне;
3) осы Заңның 22-6-бабының 1-тармағында көзделген мән-жайларды анықтау мақсатында тоқтатыла тұрады.
Осы тармақтың 3) тармақшасында көрсетілген жағдайда патенттік сенім білдірілген өкілдің қызметі патенттік сенім білдірілген өкілдер қызметінің мәселелері жөніндегі апелляциялық комиссияның тиісті шешімі қабылданғанға дейін үш ай бойы тоқтатыла тұрады.
Патенттік сенім білдірілген өкілдің қызметі оның қызметін тоқтата тұруға себеп болған негіздер жойылған жағдайда, патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен қайта басталады.
Патенттік сенім білдірілген өкілдер қызметінің мәселелері жөніндегі апелляциялық комиссия уәкілетті орган қызметкерлерінің тақ санынан құрылады.

Патенттік сенім білдірілген өкіл сенім білдірушіден оның тапсырмасын орындауға байланысты алатын ақпарат Қазақстан Республикасының заңнамалық актілерінде құпия ақпаратқа немесе заңмен қорғалатын өзге де құпияға қойылатын талаптар сақталған кезде құпия деп танылады.»;
8) 22-5-бап мынадай редакцияда жазылсын: 
«22-5-бап. Патенттік сенiм білдірілген өкілдің құқықтары мен міндеттері
1. Патенттік сенім білдірілген өкіл мынадай қызмет түрлерін жүзеге асыруға құқылы:
1) зияткерлік меншік құқықтарын қорғау, зияткерлік меншік құқықтарын алу немесе беру мәселелері бойынша консультация беру;
2) сенім білдірушінің атынан және тапсырмасы бойынша тауар белгілерін, қызмет көрсету белгілерін, тауарлар шығарылған жерлердің атауларын және географиялық көрсеткіштерді тіркеуге өтінімдерді ресімдеу және жасау жөніндегі жұмыстарды жүзеге асыру;
3) тауар белгілеріне, қызмет көрсету белгілеріне, тауарлар шығарылған жерлердің атауларына және географиялық көрсеткіштерге құқықтарды қорғау мәселелері бойынша уәкілетті органмен және (немесе) сараптама жасау ұйымымен өзара іс-қимыл жасау, оның ішінде хат жазысу жүргізу, сараптама шешімдеріне қарсылықтарды дайындау және жіберу;
4) лицензиялық (сублицензиялық) шарттарды және (немесе) басқаға беру шарттарын жасауға, қарауға, сондай-ақ сараптама ұйымында құқық беруді және ұсынуды кейіннен тіркеуге жәрдемдесу;
5) патенттік сенім білдірілген өкілдер палатасының мүшесі болу;
6) Қазақстан Республикасының заңнамасында тыйым салынбаған зияткерлік меншікті қорғау және сақтау мәселелерімен байланысты басқа да қызмет түрлері.
2. Патенттік сенім білдірілген өкілдің өкілеттігі сенімхатпен куәландырылады.
Апелляциялық кеңеске қарсылық беруге байланысты істерді жүргізу кезінде патенттік сенім білдірілген өкіл уәкілетті органға сенімхаттың түпнұсқасын немесе куәландырылған көшірмесін ұсынуға міндетті.
3. Егер сенімхат шет тілінде жасалса, онда қарсылық берілген тілге байланысты міндетті түрде нотариус куәландырған қазақ немесе орыс тіліндегі аудармасы ұсынылуға тиіс.
4. Патенттік сенім білдірілген өкіл:
1) егер осы іс бойынша мүдделері іс жүргізу туралы өтініш жасаған адамның мүдделеріне қайшы келетін адамдарды білдірсе немесе оларға консультация берсе немесе оны қарауға өзгеше қатысса, сондай-ақ істі қарауға патенттік сенім білдірілген өкілдің жақын туысы, жұбайы (зайыбы) және оның жақын туысы болып табылатын лауазымды адам қатысса, тапсырманы қабылдамауға;

2) Қазақстан Республикасының зияткерлік меншік саласындағы заңнамасының талаптарын сақтауға;
3) патенттік сенім білдірілген өкілдің кәсіби әдеп кодексін сақтауға;
4) өзінің кәсіби біліктілігін ұдайы арттырып отыруға;
5) сенім білдірушінің құқықтарын, бостандықтары мен заңды мүдделерін қамтамасыз етуге бағытталған іс жүзіндегі мән-жайларды анықтау жөніндегі заңмен тыйым салынбаған кез келген іс-әрекетті орындауға міндетті.»;
9) 22-6-бап мынадай редакцияда жазылсын: 
«22-6-бап. Патенттік сенім білдірілген өкілдің куәлігін жарамсыз деп тану және патенттік сенім білдірілген өкілдер тізіліміндегі мәліметтердің күшін жою
1. Патенттік сенiм білдірілген өкіл патенттік сенім білдірілген өкілдер қызметінің мәселелері жөніндегі апелляциялық комиссияның шешімімен:
1) патенттік сенім білдірілген өкілдің жеке өтініші негізінде;
2) Қазақстан Республикасының азаматтығы тоқтатылған кезде немесе Қазақстан Республикасының шегінен тыс жерге тұрақты тұрғылықты тұруға кеткен кезде;
3) патенттік сенiм білдірілген өкілдің кәсіптік қызметінде бес жылдан астам үзіліс болған жағдайда;
4) патенттік сенiм білдірілген өкіл қылмыс жасағаны үшін сотталып, соттың айыптау үкімі күшіне енген кезде;
5) патенттік сенiм білдірілген өкіл қайтыс болған немесе ол хабарсыз кеткен деп танылған не қайтыс болды деп жарияланған жағдайда;
6) патенттік сенiм білдірілген өкіл әрекетке қабілетсіз немесе әрекетке қабілеті шектеулі деп танылған жағдайда; 
7) жеке және заңды тұлғалардың шағымдарын қарау нәтижелері, сондай-ақ патенттік сенім білдірілген өкілдер палатасының ұсынуы  бойынша патенттік сенім білдірілген өкілдер тізілімінен шығарылады.
2. Патенттік сенім білдірілген өкілдер қызметінің мәселелері жөніндегі апелляциялық комиссияның шешімі немесе соттың заңды күшіне енген шешімі негізінде патенттік сенім білдірілген өкіл куәлігі жарамсыз деп танылады және тиісті мәліметтер патенттік сенім білдірілген өкілдердің тізіліміне енгізіледі.
3. Патенттік сенiм білдірілген өкілдердің тізілімінен шығарылған патенттік сенім білдірілген өкіл бұл жөнінде мәліметтер енгізілген күннен бастап патенттік сенiм білдірілген өкілдің қызметін жүзеге асыру құқығынан айырылады, ал оны патенттік сенім білдірілген өкіл ретінде тіркеу туралы куәлік қайтарып алынады не оның күші жойылады.
4. Шағымды немесе патенттік сенім білдірілген өкілдер палатасының ұсынуын қарау кезеңінде патенттік сенім білдірілген өкіл куәлігінің қолданылуы тоқтатыла тұрады, бұл туралы патенттік сенім білдірілген өкілдер тізіліміне белгі қойылады.
Шағымды немесе Патенттік сенім білдірілген өкілдер палатасының ұсынуын қарау нәтижелері бойынша мынадай шешімдердің бірі қабылданады: 
1) патенттік сенім білдірілген өкілдің куәлігін кері қайтарып алу және патенттік сенім білдірілген өкілдердің тізіліміне тиісті жазба енгізу; 
2) жеке немесе заңды тұлғаның шағымын не Патенттік сенім білдірілген өкілдер палатасының ұсынуын қанағаттандырудан бас тарту.
Патенттік сенім білдірілген өкілдер қызметінің мәселелері жөніндегі апелляциялық комиссияның шешімі жай көпшілік дауыспен қабылданады, хаттамамен ресімделеді және оған сотқа шағым жасалуы мүмкін.».
5. «Қазақстан Республикасының Патент Заңы» 1999 жылғы                                  16 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999 ж., № 20, 718-құжат; 2004 ж., № 17,                            100-құжат; 2005 ж., № 21-22, 87-құжат; 2007 ж., № 5-6, 37-құжат; 2009 ж.,                № 15-16, 75-құжат; 2011 ж., № 11, 102-құжат; 2012 ж., № 2, 13-құжат; № 14, 95-құжат; 2014 ж., № 19-І, 19-ІІ, 96-құжат; 2015 ж., № 7, 34-құжат; 19-ІІ,                  102-құжат; № 20-VІІ, 115, 119-құжаттар; 2018 ж., № 11, 37-құжат; 2019 ж.,           № 2, 6-құжат); № 19-20, 86-құжат; 2020 ж., № 12, 61-құжат):
1) 1-бапта:
2-1) тармақша мынадай редакцияда жазылсын:
«2-1) еуразиялық өтінім – 1994 жылғы 9 қыркүйектегі Еуразиялық патент конвенциясына немесе 1994 жылғы 9 қыркүйектегі Еуразиялық патент конвенциясына Өнеркәсіптік үлгілерді қорғау туралы хаттамаға сәйкес берілген өтінім;»;
2-2) тармақша мынадай редакцияда жазылсын:
«2-2) еуразиялық патент – 1994 жылғы 9 қыркүйектегі Еуразиялық патент конвенциясына немесе 1994 жылғы 9 қыркүйектегі Еуразиялық патент конвенциясына Өнеркәсіптік үлгілерді қорғау туралы хаттамаға сәйкес берілген патент;»;
2) 3-баптың 1-тармағы мынадай редакцияда жазылсын:
«1. Осы Заңның ережелерi қорғау құжаттары  осы  Заңға сәйкес берілген өнеркәсiптiк меншiк объектiлерiне, сондай-ақ Қазақстан Республикасы қатысатын халықаралық шарттар негiзiнде патенттер берiлген өнеркәсiптiк меншiк объектiлерiне қолданылады.»;
3) 4-баптың 2-тармағында:
2) тармақшаның сегізінші абзацы мынадай редакцияда жазылсын:
«патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссияның ережесін;»;
2) тармақшаның оныншы абзацы мынадай редакцияда жазылсын:
«патенттік сенім білдірілген өкілдер қызметінің мәселелері жөніндегі апелляциялық комиссия туралы ережені;»;
2) тармақша мынадай мазмұндағы он бірінші абзацпен толықтырылсын:
«патенттік сенім білдірілген өкілдің кәсіби әдеп кодексін әзірлеу және бекіту;»;
4) тармақша мынадай редакцияда жазылсын:
«4) патенттік сенім білдірілген өкіл қызметімен айналысуға үміткер адамдарды аттестаттау, оларды патенттік сенім білдірілген өкілдер тізілімінде тіркеу және жүзеге асырылған тіркеудің күшін жою;»;
5) тармақша мынадай редакцияда жазылсын:
«5) патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссияның, апелляциялық кеңестің, патенттік сенім білдірілген өкілдер қызметінің мәселелері жөніндегі апелляциялық комиссияның қызметін ұйымдастыру;»;
4) 5-баптың 3-тармағының бесінші бөлігі мынадай редакцияда жазылсын:
«Өнеркәсiптiк үлгiге патент өтiнiм берiлген күннен бастап он жыл бойы қолданылады. Оның қолданылу мерзімі патент иеленушінің өтінішхаты бойынша әр жолы бес жылға ұзартылуы мүмкін. Бұл ретте патенттің жалпы қолданылу мерзімі өтінім берілген күннен бастап жиырма бес жылдан аспауға тиіс.»;
5) 6-бапта:
3-тармақтың 5) тармақшасындағы «алгоритмдердiң өзi» деген сөздер «алгоритмдер» деген сөзбен ауыстырылсын;
3-тармақ мынадай мазмұндағы екінші бөлікпен толықтырылсын:
«1) – 7) тармақшаларда санамаланған объектілер өнертабысқа өтінім тек санамаланған объектілердің қайсыбіріне тікелей қатысты болған жағдайда өнертабыс деп танылмайды.»;
мынадай мазмұндағы 3-1-тармақпен толықтырылсын:
«3-1. Патенттер:
1) адамды және оның клонын клондау тәсілдеріне;
2) адамның ұрықтық желісі жасушаларының генетикалық тұтастығын өзгерту тәсілдеріне;
3) адами эмбриондарды коммерциялық, әскери және өнеркәсіптік мақсаттарда пайдалануға берілмейді.»;
6) 7-бапта:
1-тармақтың бірінші бөлігіндегі «диагностикалық,» деген сөз алып тасталсын;
3-тармақ мынадай редакцияда жазылсын:
«3. Осы Заңның 6-бабының 3, 3-1-тармақтарында көрсетілген объектiлерге қатысты шешiмдер пайдалы модельдер ретiнде қорғалмайды.»;
7) 14-1-баптың 3-тармағы 3) тармақшасындағы «мәліметтерге сәйкес келмеуі тіркеуге уақытша кедергі келтіретін негіздер болып табылады» деген сөздер «мәліметтерге сәйкес келмеуі;» деген сөздермен ауыстырылып, мынадай мазмұндағы 4) тармақшамен толықтырылсын:
«4) шартта Қазақстан Республикасының заңнамасына және ратификацияланған халықаралық шарттарға қайшы келетін ережелердің болуы тіркеуге уақытша кедергі келтіретін негіздер болып табылады.»;
8) 17-баптың 2-тармағының екінші бөлігі мынадай редакцияда жазылсын:
«Белгіленген мөлшерде өтінім беру төлемін растайтын құжат және оның мөлшерін азайту үшін негіздемені растайтын құжат өтініммен бірге немесе өтінім түскен күннен бастап екі ай ішінде ұсынылады.»;
9) 18-баптың 2-тармағының екінші бөлігіндегі «Тиiстi төлемдер енгiзiлген жағдайда бұл мерзiм ұзартылуы мүмкiн, бiрақ екi айдан аспауы керек.» деген сөздер алып тасталсын;
10) 19-баптың 2-тармағының екінші бөлігіндегі «Тиiстi төлемдер енгiзiлген жағдайда бұл мерзiм ұзартылуы мүмкiн, бiрақ екi айдан аспауы керек.» деген сөздер алып тасталсын;
11) 30-бапта:
тақырып мынадай редакцияда жазылсын:
«30-бап. Қорғау құжатын және еуразиялық патентті жарамсыз деп тану және олардың қолданылуын мерзiмiнен бұрын тоқтату»;
1-тармақтың бірінші және екінші бөліктері мынадай редакцияда жазылсын:
«1. Сот шешiмiнiң негiзiнде қорғау құжаты немесе еуразиялық патент толық немесе iшiнара жарамсыз деп танылады.
Патент иеленуші қорғау құжатына немесе еуразиялық патентке өнертабыстың, пайдалы модельдің немесе өнеркәсіптік үлгінің патентке қабілеттілігін қамтамасыз ететін формулаға, сипаттамаға, сызбаларға немесе бейнеге өзгерістер енгізген жағдайда, қорғау құжаты немесе еуразиялық патент ішінара жарамсыз деп танылады. Өзгерістер енгізілген қорғау құжаты немесе еуразиялық патент өзінің қолданылуын сол нөмірмен жалғастырады.»;
12) 32-2-баптың 3, 4-тармақтары мынадай редакцияда жазылсын:
«3. Қарсылықты қарау мерзімі өтініш берушінің жазбаша өтінішхаты бойынша үш айға дейін ұзартылуы мүмкін.
4. Апелляциялық кеңес:
1) қарсылықты өзінің қатысуынсыз қарау туралы өзі өтінішхат берген жағдайды қоспағанда, қарсылықты мәлімдеуші келмеген;
2) өтініш беруші қосымша дәлелдемелерді ұсыну үшін уақыттың қажеттігі туралы өтінішхат берген;
3) өтініш берушінің дәлелдерін және (немесе) қарсылыққа байланысты мән-жайларды қосымша зерделеу қажет болған жағдайда, отырыс өткізілетін күнді ауыстыруға құқылы.»;
13) 33-баптың 1-тармағының 2-1) тармақшасы мынадай редакцияда жазылсын:

«2-1) қорғау құжатын немесе еуразиялық патентті жарамсыз деп тану туралы;»;
14) мынадай мазмұндағы 34-1-баппен толықтырылсын:
«34-1-бап. Тіркелмеген өнеркәсіптік үлгілер
1. Жаңашылдық және  бірегейлік талаптарға сәйкес келетін өнеркәсіптік үлгі Қазақстан Республикасында алғаш рет жарияланған (ашылған) күннен бастап үш жылға тең кезең ішінде тіркеусіз және қорғау құжатын берусіз қорғалуы мүмкін.
Егер тіркелмеген өнеркәсіптік үлгі алғаш рет жария етілген (ашылған) күнге дейін ешқандай ұқсас өнеркәсіптік үлгі жария етілмесе, тіркелмеген өнеркәсіптік үлгі жаңа болып саналады.
Тіркелмеген өнеркәсіптік үлгінің бірегейлігі осы Заңның 8-бабы                         1-тармағының талаптарына сәйкес келуге тиіс.
Тіркелмеген өнеркәсіптік үлгілерге құқықтарды қорғау сот тәртібімен жүзеге асырылады.
2. Тіркелмеген өнеркәсіптік үлгі, егер ол жарияланса, көрмеге қойылса, саудада пайдаланылса немесе Қазақстан Республикасында жұмыс істейтін кәсіпкерлік қызметтің осы секторында маманданған орталарда дұрыс хабарланса, алғаш рет жарияланған (ашылған) болып саналады.
Ескертілген немесе ұйғарынды құпиялылық шартпен үшінші тұлғаға ғана ашылған тіркелмеген өнеркәсіптік үлгі жария етілді деп саналмайды.
3. Тіркелмеген өнеркәсіптік үлгінің авторлық құқығы осы Заңның                           9-бабының 1-3-тармағында көрсетілген негіздерде айқындалады.
4. Тіркелмеген өнеркәсіптік үлгіге құқық:
1) өнеркәсіптік меншік объектісінің авторына (авторларына);
2) егер жұмыс беруші мен қызметкер арасындағы шартта өзгеше көзделмесе, жұмыс берушіге;
3) құқықтық мирасқорға (құқықтық мирасқорларға), оның ішінде басқаға беру тәртібімен тиісті құқық алған адамға (адамдарға);
4) осы тармақта көзделген адамдарға, олардың арасында келісім болған жағдайда, бірге тиесілі.
5. Тіркелмеген өнеркәсіптік үлгі иесінің осы Заңның 11-бабының                   2-тармағында көрсетілген пайдалану әрекеттеріне, егер дауланып отырған пайдалану оның тіркелмеген өнеркәсіптік үлгісін көшірудің салдары болып табылған жағдайда ғана кедергі жасауға құқығы бар.
Дау айтылып отырған пайдалану, егер ол жарияланбаған өнеркәсіптік үлгі туралы мәліметтерді білмеген тұлға болып саналатын автордың басқа өнеркәсіптік үлгіні жасау жөніндегі тәуелсіз жұмысының нәтижесінде пайда болса, тіркелмеген өнеркәсіптік үлгіні көшірудің салдары болып есептелмеуге тиіс.»;
15) 36-бап мынадай редакцияда жазылсын:    

                 
«36-бап. Патенттік сенім білдірілген өкілдер
1. Қазақстан Республикасының аумағында тұрақты тұратын, жоғары бiлiмi бар, аттестаттаудан өткен және патенттік сенім білдірілген өкілдер тізілімінде тiркелген Қазақстан Республикасының әрекетке қабiлеттi азаматы патенттiк сенiм білдірілген өкiл болуға құқылы.
Аттестаттау зияткерлік меншік саласындағы Қазақстан Республикасының заңнамасын және Қазақстан Республикасы қатысушысы болып табылатын халықаралық шарттарды білуге арналған тестілеу нысанында өткізіледі.
Уәкілетті органның жанынан құрылатын патенттік сенім білдірілген өкіл қызметімен айналысуға үміткер тұлғаларды аттестаттау жөніндегі комиссия уәкілетті орган қызметкерлерінің тақ санынан тұрады.
Аттестаттауды өткізу тәртібін, патенттік сенім білдірілген өкілдер тізілімінде тіркеуді және оған өзгерістер енгізуді уәкілетті орган айқындайды.
Патенттік сенім білдірілген өкілдер тізілімі уәкілетті органның интернет-ресурсында орналастырылады.
2. Аттестаттауға:
1) Қазақстан Республикасының заңдарына сәйкес кәсіпкерлік қызметпен айналысуға тыйым салынатын;
2) уәкілетті органның және оның ведомстволық бағынысты ұйымдарының қызметкерлері, сондай-ақ олардың жақын туыстары, жұбайы (зайыбы) болып табылатын;
3) қылмыс жасағаны үшін заңда белгіленген тәртіппен өтелмеген немесе алынбаған соттылығы бар;
4) осы Заңға сәйкес патенттік сенім білдірілген өкілдердің тізілімінен шығарылған адамдар жiберiлмейдi.
3. Аттестаттауға зияткерлік меншік құқықтарын қорғау және сақтау саласында кемінде төрт жыл жұмыс тәжірибесі бар немесе патенттік сенім білдірілген өкілдер палатасында кемінде бір жылды құрайтын тағылымдамадан өткен кандидаттар жіберіледі.
4. Патенттік сенім білдірілген өкілдің қызметі патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен:
1) патенттік сенім білдірілген өкілдер қызметінің мәселелері жөніндегі апелляциялық комиссияға берілген патенттік сенім білдірілген өкілдің өтініші негізінде;
2) Қазақстан Республикасының заңдарына сәйкес кәсіпкерлік қызметпен айналысуға тыйым салынатын адамдарға, оның ішінде уәкілетті органның және оның ведомстволық бағынысты ұйымдарының қызметкерлеріне жатқызу кезеңіне;
3) осы Заңның 36-2-бабының 1-тармағында көзделген мән-жайларды анықтау мақсатында тоқтатыла тұрады.
Осы тармақтың 3) тармақшасында көрсетілген жағдайда патенттік сенім білдірілген өкілдің қызметі патенттік сенім білдірілген өкілдер қызметінің мәселелері жөніндегі апелляциялық комиссияның тиісті шешімі қабылданғанға дейін үш ай бойы тоқтатыла тұрады.
Патенттік сенім білдірілген өкілдің қызметі оның қызметін тоқтата тұруға себеп болған негіздер жойылған жағдайда, патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен қайта басталады.
Патенттік сенім білдірілген өкілдер қызметінің мәселелері жөніндегі апелляциялық комиссия уәкілетті орган қызметкерлерінің тақ санынан құрылады.
Қазақстан Республикасынан тыс жерлерде тұратын жеке тұлғалар немесе шетелдік заңды тұлғалар патенттік сенім білдірілген өкілдер арқылы уәкілетті органда өзінің өтініш беруші, патент иеленуші құқықтарын,     сондай-ақ мүдделі тұлғаның құқықтарын жүзеге асыра алады.
Қазақстан Республикасында тұрақты тұратын, бірақ уақытша одан тыс жерде жүрген жеке тұлғалар Қазақстан Республикасының шегінде хат жазысу үшін мекенжайын көрсеткен кезде патенттік сенім білдірілген өкілсіз өзінің өтініш беруші, патент иеленуші құқықтарын, сондай-ақ мүдделі тұлғаның құқықтарын жүзеге асыра алады.
Патенттік сенім білдірілген өкіл сенім білдірушіден оның тапсырмасын орындауға байланысты алатын ақпарат Қазақстан Республикасының заңнамалық актілерінде құпия ақпаратқа немесе заңмен қорғалатын өзге де құпияға қойылатын талаптар сақталған кезде құпия деп танылады.»;
16) 36-1-бап мынадай редакцияда жазылсын:                     
«36-1-бап. Патенттік сенiм білдірілген өкілдің құқықтары мен міндеттері
1. Патенттік сенім білдірілген өкіл мынадай қызмет түрлерін жүзеге асыруға құқылы:
1) зияткерлік меншік құқықтарын қорғау, зияткерлік меншік құқықтарын алу немесе беру мәселелері бойынша консультация беру;
2) сенім білдірушінің атынан және тапсырмасы бойынша тауар белгілерін, қызмет көрсету белгілерін, тауарлар шығарылған жерлердің атауларын және географиялық көрсеткіштерді тіркеуге өтінімдерді ресімдеу және жасау жөніндегі жұмыстарды жүзеге асыру;
3) тауар белгілеріне, қызмет көрсету белгілеріне, тауарлар шығарылған жерлердің атауларына және географиялық көрсеткіштерге құқықтарды қорғау мәселелері бойынша уәкілетті органмен және (немесе) сараптама жасау ұйымымен өзара іс-қимыл жасау, оның ішінде хат жазысу жүргізу, сараптама шешімдеріне қарсылықтарды дайындау және жіберу;
4) лицензиялық (сублицензиялық) шарттарды және (немесе) басқаға беру шарттарын жасауға, қарауға, сондай-ақ сараптама ұйымында құқық беруді және ұсынуды кейіннен тіркеуге жәрдемдесу;
5) патенттік сенім білдірілген өкілдер палатасының мүшесі болу;
6) Қазақстан Республикасының заңнамасында тыйым салынбаған зияткерлік меншікті қорғау және сақтау мәселелерімен байланысты басқа да қызмет түрлері.
2. Патенттік сенім білдірілген өкілдің өкілеттігі сенімхатпен куәландырылады.
Апелляциялық кеңеске қарсылық беруге байланысты істерді жүргізу кезінде патенттік сенім білдірілген өкіл уәкілетті органға сенімхаттың түпнұсқасын немесе куәландырылған көшірмесін ұсынуға міндетті.
3. Егер сенімхат шет тілінде жасалса, онда қарсылық берілген тілге байланысты міндетті түрде нотариус куәландырған қазақ немесе орыс тіліндегі аудармасы ұсынылуға тиіс.
4. Патенттік сенім білдірілген өкіл:
1) егер осы іс бойынша мүдделері іс жүргізу туралы өтініш жасаған адамның мүдделеріне қайшы келетін адамдарды білдірсе немесе оларға консультация берсе немесе оны қарауға өзгеше қатысса, сондай-ақ істі қарауға патенттік сенім білдірілген өкілдің жақын туысы, жұбайы (зайыбы) және оның жақын туысы болып табылатын лауазымды адам қатысса, тапсырманы қабылдамауға;
2) Қазақстан Республикасының зияткерлік меншік саласындағы заңнамасының талаптарын сақтауға;
3) патенттік сенім білдірілген өкілдің кәсіби әдеп кодексін сақтауға;
4) өзінің кәсіби біліктілігін ұдайы арттыруға;
5) сенім білдірушінің құқықтарын, бостандықтары мен заңды мүдделерін қамтамасыз етуге бағытталған нақты мән-жайларды анықтау жөніндегі заңмен тыйым салынбаған кез келген әрекетті орындауға міндетті.»;
[bookmark: SUB400]17) 36-2-бап мынадай редакцияда жазылсын:
«36-2-бап. Патенттік сенім білдірілген өкілдің куәлігін жарамсыз деп тану және патенттік сенім білдірілген өкілдердің тізіліміндегі мәліметтердің күшін жою
1. Патенттік сенiм білдірілген өкіл патенттік сенім білдірілген өкілдер қызметінің мәселелері жөніндегі апелляциялық комиссияның  шешімімен:
1) патенттік сенім білдірілген өкілдің жеке өтініші негізінде;
2) Қазақстан Республикасының азаматтығы тоқтатылған кезде немесе Қазақстан Республикасының шегінен тыс жерге тұрақты тұрғылықты тұруға кеткен кезде;
3) патенттік сенiм білдірілген өкілдің кәсіптік қызметінде бес жылдан астам үзіліс болған жағдайда;
4) патенттік сенiм білдірілген өкіл қылмыс жасағаны үшін сотталып, соттың айыптау үкімі күшіне енген кезде;
5) патенттік сенiм білдірілген өкіл қайтыс болған немесе ол хабарсыз кеткен деп танылған не қайтыс болды деп жарияланған жағдайда;
6) патенттік сенiм білдірілген өкіл әрекетке қабілетсіз немесе әрекетке қабілеті шектеулі деп танылған жағдайда; 
7) жеке және заңды тұлғалардың шағымдарын қарау нәтижелері, сондай-ақ Патенттік сенім білдірілген өкілдер палатасының ұсынысы  бойынша патенттік сенім білдірілген өкілдердің тізілімінен шығарылады.
2. Патенттік сенім білдірілген өкілдердің қызметі мәселелері жөніндегі апелляциялық комиссияның шешімі немесе соттың заңды күшіне енген шешімі негізінде патенттік сенім білдірілген өкіл куәлігі жарамсыз деп танылады және тиісті мәліметтер патенттік сенім білдірілген өкілдердің тізіліміне енгізіледі.
3. Патенттік сенiм білдірілген өкілдердің тізілімінен шығарылған патенттік сенім білдірілген өкіл, бұл туралы мәліметтер енгізілген күннен бастап патенттік сенiм білдірілген өкілдің қызметін жүзеге асыру құқығынан айырылады, ал оны патенттік сенім білдірілген өкіл ретінде тіркеу туралы куәлік қайтарып алынады не оның күші жойылады.
4. Шағымды қарау немесе патенттік сенім білдірілген өкілдер палатасының ұсынуы кезеңінде патенттік сенім білдірілген өкіл куәлігінің қолданылуы тоқтатыла тұрады, бұл туралы патенттік сенім білдірілген өкілдер тізіліміне белгі қойылады.
Шағымды қарау нәтижелері немесе Патенттік сенім білдірілген өкілдер палатасының ұсынуы бойынша мынадай шешімдердің бірі қабылданады: 
1) патенттік сенім білдірілген өкілдің куәлігін қайтарып алу және патенттік сенім білдірілген өкілдердің тізіліміне тиісті жазба енгізу; 
2) жеке немесе заңды тұлғаның шағымын не Патенттік сенім білдірілген өкілдер палатасының ұсынуын қанағаттандырудан бас тарту.
Патенттік сенім білдірілген өкілдер қызметінің мәселелері жөніндегі апелляциялық комиссияның шешімі жай көпшілік дауыспен қабылданады, хаттамамен ресімделеді және сотқа шағым жасалуы мүмкін.».
[bookmark: SUB801][bookmark: SUB1]6. «Тауар таңбалары, қызмет көрсету таңбалары және тауар шығарылған жерлердің атаулары туралы» 1999 жылғы 26 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999 ж., № 21, 776-құжат; 2004 ж., № 17,                           100-құжат; 2005 ж., № 21-22, 87-құжат; 2007 ж., № 5-6, 37-құжат; 2011 ж.,                   № 11, 102-құжат; 2012 ж., № 2, 13-құжат; № 14, 95-құжат; 2015 ж., № 7,                       34-құжат; № 19-II, 102-құжат; № 20-VII, 115-құжат; 2018 ж., № 11, 37-құжат); 2019 ж., № 2, 6-құжат):  
1) Заңның тақырыбы және бүкіл мәтін бойынша «тауар шығарылған жерлердің атаулары» деген сөздерден кейін «, географиялық көрсеткіштер» деген сөздермен толықтырылсын»;
2) Заңның бүкіл мәтіні бойынша:
«тауар шығарылған жерлердің атауларын» деген сөздерден кейін  
«, географиялық көрсеткіштерді» деген сөздермен толықтырылсын;
«Тауар шығарылған жерлер атауларының» деген сөздерден кейін  
«, географиялық көрсеткіштердің» деген сөздермен толықтырылсын;
«Тауар шығарылған жерлердің атауларының» деген сөздерден кейін  
«, географиялық көрсеткіштердің» деген сөздермен толықтырылсын;
«тауар шығарылған жерлердің атауларының» деген сөздерден кейін  
«, географиялық көрсеткіштердің» деген сөздермен толықтырылсын;
«Тауарлар шығарылған жерлердiң атауларын» деген сөздерден кейін  
«, географиялық көрсеткіштерді» деген сөздермен толықтырылсын;
«Тауарлар шығарылған жердiң атауы» деген сөздерден кейін  
«, географиялық көрсеткіштер» деген сөздермен толықтырылсын;
«Тауарлар шығарылған жерлердiң атаулары» деген сөздерден кейін  
«, географиялық көрсеткіштер» деген сөздермен толықтырылсын;
«Тауарлар шығарылған жер атауларының» деген сөздерден кейін  
«, географиялық көрсеткіштердің» деген сөздермен толықтырылсын;
«Тауар шығарылған жерлердің атауларын» деген сөздерден кейін  
«, географиялық көрсеткіштерді» деген сөздермен толықтырылсын;
«тауарлар шығарылған жерлердiң атауларын» деген сөздерден кейін  
«, географиялық көрсеткіштерді» деген сөздермен толықтырылсын;
«Тауарлар шығарылған жерлердiң атауларының» деген сөздерден кейін «, географиялық көрсеткіштердің» деген сөздермен толықтырылсын;
«тауар шығарылатын жердің атауларын» деген сөздерден кейін  
«, географиялық көрсеткіштерді» деген сөздермен толықтырылсын;
«тауар шығарылған жердің атауын» деген сөздерден кейін  
«, географиялық көрсеткішті» деген сөздермен толықтырылсын;
«тауар шығарылған жердің атауының» деген сөздерден кейін  
«, географиялық көрсеткішті» деген сөздермен толықтырылсын;
«Тауарлар шығарылған жер атауларын» деген сөздерден кейін  
«, географиялық көрсеткішті» деген сөздермен толықтырылсын;
«тауар шығарылған жердiң атауы» деген сөздерден кейін  
«, географиялық көрсеткіш» деген сөздермен толықтырылсын;
«Тауар шығарылған жердiң атауы» деген сөздерден кейін  
«, географиялық көрсеткіш» деген сөздермен толықтырылсын;
«тауар шығарылған жер атауын» деген сөздерден кейін  
«, географиялық көрсеткішті» деген сөздермен толықтырылсын;
«Тауар шығарылған жер атауына» деген сөздерден кейін  
«, географиялық көрсеткішке» деген сөздермен толықтырылсын;
«Тауар шығарылған жер атауын» деген сөздерден кейін  
«, географиялық көрсеткішті» деген сөздермен толықтырылсын;
«тауар шығарылған жер атауларын» деген сөздерден кейін  
«, географиялық көрсеткішті» деген сөздермен толықтырылсын;  
«Тауар шығарылған жердің атауын» деген сөздерден кейін  
«, географиялық көрсеткішті» деген сөздермен толықтырылсын;
«Тауар шығарылған жер атауының» деген сөздерден кейін  
«, географиялық көрсеткіштің» деген сөздермен толықтырылсын;
«тауар шығарылған жер атауының» деген сөздерден кейін  
«, географиялық көрсеткіштің» деген сөздермен толықтырылсын;
«тауар шығарылған жер атауы» деген сөздерден кейін  
«, географиялық көрсеткіш» деген сөздермен толықтырылсын;
«тауар шығарылған жер атауына» деген сөздерден кейін  
«, географиялық көрсеткіш» деген сөздермен толықтырылсын; 
«тауар шығарылған жердiң осы атауын» деген сөздерден кейін  
«, географиялық көрсеткішті» деген сөздермен толықтырылсын; 
«тауар шығарылған жер атауымен» деген сөздерден кейін  
«, географиялық көрсеткішпен» деген сөздермен толықтырылсын;
«тауар шығарылған жер атауларымен» деген сөздерден кейін  
«, географиялық көрсеткіштермен» деген сөздермен толықтырылсын;
«тауар шығарылған жерлердiң атауларына» деген сөздерден кейін  
«, географиялық көрсеткіштерге» деген сөздермен толықтырылсын;
«тауарлар шығарылатын жердің атауларына» деген сөздерден кейін  
«, географиялық көрсеткіштерге» деген сөздермен толықтырылсын;
«тауар шығарылған жердің атауы» деген сөздерден кейін  
«, географиялық көрсеткіш» деген сөздермен толықтырылсын;
«Тауар шығарылған жердiң атауына» деген сөздерден кейін  
«, географиялық көрсеткішке» деген сөздермен толықтырылсын;
«тауар шығарылған жердiң бұрын тiркелген атауына» деген сөздерден кейін «, географиялық көрсеткішке» деген сөздермен толықтырылсын;
«тауар шығарылған жердің атауына» деген сөздерден кейін 
«, географиялық көрсеткішке» деген сөздермен толықтырылсын;
3) 1-бапта:
3) тармақша мынадай редакцияда жазылсын:
«3) географиялық көрсеткіш – сапасы, беделі және басқа да сипаттамалары елеулі дәрежеде оның географиялық шығу тегімен айқындалатын тауарды сәйкестендіретін көрсеткіш;»
11)-тармақшасы мынадай редакцияда жазылсын:
«11) тауар шығарылған жердің атауы – елдің, өңірдің, елді мекеннің, жергілікті жердің не басқа географиялық объектінің атауын білдіретін, осындай атауды немесе осындай атаудан туындыны қамтитын және ерекше қасиеттері негізінен осы географиялық объектіге тән табиғи жағдайлармен және (немесе) адам факторларымен айқындалатын және шикізатты пайдалануды, қайта өңдеуді және дайындауды қоса алғанда, өндірісінің барлық сатылары белгіленген географиялық объектіде орын алатын тауарға қатысты оны пайдалану нәтижесінде белгілі болған белгілеме;»;
4) 3-бапта:
2-тармақтың 2) тармақшасының сегізінші абзацы мынадай редакцияда жазылсын:
«патенттік сенім білдірілген өкіл қызметімен айналасуға үміткер адамдарды аттестаттау жөніндегі комиссия туралы ережені;»;
2-тармақтың 2) тармақшасының оныншы абзацы мынадай редакцияда жазылсын:

«патенттік сенім білдірілген өкілдердің қызметі мәселелері жөніндегі апелляциялық комиссия туралы ережені;»;
2-тармақтың  2) тармақшасының он бірінші абзацындағы «ережені әзірлеу және бекіту;» деген сөздер «ережені;» деген сөзбен ауыстырылып,    мынадай мазмұндағы он екінші абзацпен толықтырылсын:
«патенттік сенім білдірілген өкілдің кәсіптік әдеп кодексін әзірлеу және бекіту;»;
2-тармақтың 4) тармақшасы мынадай редакцияда жазылсын:
«4) патенттік сенім білдірілген өкіл қызметімен айналысуға үміткер адамдарды аттестаттау, оларды патенттік сенім білдірілген өкілдер тізілімінде тіркеу және жүзеге асырылған тіркеудің күшін жою;»;
2-тармақтың 5) тармақшасы мынадай редакцияда жазылсын:
«5) патенттік сенім білдірілген өкіл қызметімен айналасуға үміткер адамдарды аттестаттау жөніндегі комиссияның, апелляциялық кеңестің, патенттік сенім білдірілген өкілдердің қызметі мәселелері жөніндегі апелляциялық комиссияның және тауар белгісін Қазақстан Республикасында жалпыға бірдей белгілі деп тану жөніндегі комиссияның қызметін ұйымдастыру;»;
5) 6-бапта: 
1-тармақтың бірінші бөлігінің бірінші абзацындағы «белгiлерден» деген сөз «немесе элементтерден» деген сөздермен ауыстырылып, 6) тармақша мынадай редакцияда жазылсын: 
«6) тауарларды немесе көрсетiлген қызметтердi белгiлеу үшiн пайдаланылатын олармен тiкелей сипаттық байланысы бар белгілемелерді тауар белгілері ретінде тіркеуге жол берілмейді.»;
1-тармақ мынадай мазмұндағы үшінші бөлікпен толықтырылсын:
«Егер өтінім берілген күнге белгілеме пайдалану нәтижесінде ажыратылатын реңкке ие болса, көрсетілген белгілемелер тауар белгісі ретінде тіркелуі мүмкін.»;
6) 11-бап мынадай редакцияда жазылсын:
«11-бап. Өтінімге сараптама жүргізу тәртібі
1. Өтінім сараптамасы кезең-кезеңімен жүргізіледі:
1) алдын ала сараптама – өтінім берілген күннен бастап бір ай ішінде;
2) толық сараптама – өтінім берілген күннен бастап жеті ай ішінде, оның барысында мәлімделетін белгілеменің осы Заңның 6 және 7-баптарында белгіленген талаптарға сәйкестігі тексеріледі.
2. Сараптаманың кез келген кезеңінде сараптама ұйымы қосымша материалдарды сұратуға құқылы, олар өтінім берушіге сұрау салу жіберілген күннен бастап үш ай ішінде ұсынылуы тиіс.
Өтініш беруші белгіленген мерзімде қосымша материалдарды немесе көрсетілген мерзімді ұзарту туралы өтініштхатты ұсынбаған жағдайда іс жүргізу тоқтатылады және өтінім қайтарып алынды деп есептеледі.

3. Қазақстан Республикасының заңдарында белгіленген жағдайларды қоспағанда, өтінімді қарау барысы туралы ақпарат үшінші тұлғаларға берілмейді.»;
[bookmark: _Hlk35191993]7) мынадай мазмұндағы 11-2-баппен толықтырылсын: 
«11-2-бап. Тауар таңбасы ретінде белгілемені тіркеуге қарсы қарсылықтар
1. Кез келген мүдделі тұлға өтінім туралы мәліметтер жарияланған күннен бастап бір ай ішінде сараптама ұйымына осы Заңның 6 және                                  7-баптарында көзделген негіздер бойынша мәлімделген белгіні тауар таңбасы ретінде тіркеуге қарсылық беруге құқылы.
2. Сараптама жасау ұйымы өтінім берушіге берілген қарсылықтың көшірмесін қоса бере отырып, ол келіп түскен күннен бастап бес жұмыс күні ішінде келіп түскен қарсылық туралы хабарлама жібереді.
3. Өтінім берушінің осы баптың 2-тармағында көзделген хабарлама өзіне жіберілген күннен бастап үш ай ішінде өзі мәлімдеген белгіні тауар таңбасы ретінде тіркеуге қарсы берілген қарсылыққа қатысты жазбаша ұстанымын білдіруге құқығы бар.
4. Сараптама ұйымы осы Заңның 11-бабын басшылыққа ала отырып, мүдделі тұлғаның қарсылығын және осы баптың 1 және 2-тармақтарында көрсетілген өтініш берушінің жазбаша ұстанымын назарға ала отырып, тиісті сараптама қорытындысын шығарады.
5. Осы баптың 3-тармағында көзделген мерзімге осы Заңның 13-бабы 4), 5) тармақшаларының ережелері қолданылмайды.»;
8) 12-баптың 1-тармағы мынадай редакцияда жазылсын:
«1. Алдын ала сараптама нәтижелерi бойынша өтiнiм берушiге өтінім берілген күннен бастап бір айдан кешіктірілмей өтiнiмнiң қарауға қабылданғаны немесе іс жүргізудің тоқтатылғаны туралы хабарлама жіберіледі.»;
9) 14-баптың 4-тармағы мынадай редакцияда жазылсын:
«4. Сараптама ұйымы өзгерістер енгізу туралы өтінішхат берілген және тиісті төлем төленген күннен бастап он жұмыс күні ішінде Тауар белгілерінің мемлекеттiк тiзiлiміне осы баптың 3-тармағында көрсетiлген өзгерiстердi, сондай-ақ техникалық сипаттағы қателердi түзету үшiн өзгерiстер енгiзедi.
Тіркелген тауар таңбаларына қатысты тиісті өзгерістер апта сайын бюллетеньде жарияланады.»;
10) 16-бап мынадай редакцияда жазылсын:
«16-бап. Тiркеу туралы мәлiметтердi жариялау
Ұжымдық тауар белгісін қоса алғанда, Тауар белгілерінің мемлекеттік тізіліміне енгізілген тауар белгісін тіркеуге қатысты мәліметтер апта сайын бюллетеньде жарияланады, сондай-ақ сараптама ұйымының интернет-ресурсында орналастырылады.»;


11) 19-баптың 4-тармағының екінші бөлігі мынадай редакцияда жазылсын:
«Тiркелуiне себеп болған тауарларда және (немесе) бумасында тауар белгісі иесiнiң немесе осы Заңның 21-бабының 1 және 2-тармақтарына сәйкес тауар белгісіне құқық беру немесе ұсыну туралы шарттың негiзiнде осындай құқық берiлген тұлғаның қолдануы тауар белгісін пайдаланудың дәлелi деп есептеледi. Тауар белгісінің белгiлемесімен тауарды жасау, әкелу, сақтау, сатуға ұсыну, сату, оны жарнамада, маңдайшада, баспа басылымдарында, ресми бланкiлерде, өзге де iскерлiк құжаттамада, сонлай-ақ домендік атауда қолдану, тауар белгісіне құқықты беру немесе Қазақстан Республикасында өткiзiлетiн көрмелерде тауарлардың көрсетiлуi кезiнде қолдану, сондай-ақ оларды айналымға өзгеше енгiзу тауар белгісін пайдалану болып танылуы мүмкiн.»;
12) 21-баптың 8-тармағының 3) тармақшасындағы «сәйкес келмеуі тауар белгісіне құқық беруді немесе оны пайдалануға құқықты табыстауды тіркеуге уақытша кедергі келтіретін негіздер болып табылады.» деген                 сөздер «сәйкес келмеуі;» деген сөзбен ауыстырылып, мынадай мазмұндағы 4) тармақшамен толықтырылсын:
«4) шартта Қазақстан Республикасының заңнамасына және ратификацияланған халықаралық шарттарға қайшы келетін ережелердің болуы тауар белгісіне құқық беруді немесе оны пайдалануға құқықты табыстауды тіркеуге уақытша кедергі келтіретін негіздер болып табылады.»;
13) 25-баптың 2, 3-тармақтары мынадай редакцияда жазылсын:   
«2. Тауар шығарылған жер атауын пайдаланудың айрықша құқығы ерекше қасиеттері тек қана немесе негізінен оның географиялық шығу тегімен, оның ішінде тән табиғи жағдайлармен және (немесе) адами  факторлармен байланысты тауарды осы географиялық объектiде өндiретiн бiр немесе бiрнеше кәсіпкерлік субъектісіне берiлуi мүмкiн.
Географиялық көрсеткішті пайдаланудың айрықша құқығы осы географиялық объектіде сапасы, беделі және басқа да сипаттамалары едәуір дәрежеде оның географиялық шығу тегімен айқындалатын тауарды өндіретін бір немесе бірнеше кәсіпкерлік субъектілерге берілуі мүмкін.
3. Шет мемлекеттегі географиялық көрсеткішті және тауар шығарылған жердің атауын тіркеуге, егер осы тауарлар шығарылған жерге көрсеткіштер тауар шығарылған елде географиялық көрсеткіш және тауар шығарылған жердің атауы ретінде қорғалса, жол беріледі. Құқықтары тауар шығарылған елде қорғалатын адамдар ғана тауарларды өндіру жеріне осы көрсеткіштерді  пайдаланудың айрықша құқығының иесі немесе иелері бола алады.»;
14) 26-бап мынадай мазмұндағы 3-тармақпен толықтырылсын:
«3. Бұрын сол түрдегі тауарға қатысты тауар шығарылған жердің атауы ретінде тіркелген белгілемеге және керісінше географиялық көрсеткіш ретінде құқықтық қорғау берілмейді.»;

15) 28-бап мынадай редакцияда жазылсын:
«28-бап. Тауар шығарылған жердің атауына және (немесе) тауар шығарылған жердің атауын пайдалану құқығын беруге, географиялық көрсеткішті тіркеуге және (немесе) географиялық көрсеткішті пайдалану құқығын беруге өтінім беру
Тауар шығарылған жердің атауына және (немесе) тауар шығарылған жердің атауын пайдалану құқығын беруге, географиялық көрсеткішті тіркеуге және (немесе) географиялық көрсеткішті пайдалану құқығын беруге өтінім (бұдан әрі - өтінім) сараптама ұйымына беріледі.»;
16) 29-бап мынадай редакцияда жазылсын::
«29-бап. Өтінімге қойылатын талаптар
1. Өтінім бір тауар шығарылған жердің атауына немесе географиялық көрсеткішке қатысты болуға тиіс.
2. Тауар шығарылған жердің атауына өтінім үлгі бланкіде ұсынылуға және онда: 
1) өтінім берушіні (өтінім берушілерді), сондай-ақ оның (олардың) орналасқан жерін немесе тұрғылықты жерін көрсете отырып, атауды тіркеуге және (немесе) атауды пайдалану құқығын беруге өтінімді қарау туралы өтініш;
2) мәлімделетін белгілеме;
3) тауардың түрі;
4) мәлімделген тауардың негізінен осы географиялық объектіге тән табиғи жағдайлармен және (немесе) адами факторлармен айқындалатын ерекше қасиеттерінің сипаттамасы;
5) тауар шығарылған жерді көрсету (географиялық объектінің шекарасы) қамтылуы тиіс.
3. Географиялық көрсеткішке өтінім үлгі бланкіде ұсынылуға және онда:
1)  өтінім берушіні (өтінім берушілерді), сондай-ақ оның (олардың) орналасқан жерін немесе тұрғылықты жерін белгілей отырып, географиялық көрсеткішті тіркеуге  және (немесе)  көрсеткішті  пайдалану құқығын беруге өтінімді қарау туралы өтініш;
2) мәлімделетін белгілеме;
3) тауардың түрі;
4 мәлімделген тауардың едәуір дәрежеде оның географиялық шығу тегімен айқындалатын сапасының, беделінің сипаттамалары және басқа да сипаттамасы;
5) тауар шығарылған жерді көрсету (географиялық объектінің шекарасы) қамтылуға тиіс.
4. Егер атауы тауар шығарылған жердің атауы ретінде мәлімделген географиялық объект Қазақстан Республикасының аумағында болса, өтінімге осы географиялық объектінің шекарасында өтінім берушінің мәлімделген тауарды өндіретіні туралы жергілікті атқарушы органның қорытындысы қоса беріледі. Сондай-ақ өтінімге мәлімделген тауардың ерекше қасиеттері негізінен осы географиялық объектіге тән табиғи жағдайлармен және (немесе) адами факторлармен айқындалатынын растайтын құжат немесе құжаттар қоса беріледі.
Егер атауы географиялық көрсеткіш ретінде мәлімделген географиялық объект Қазақстан Республикасының аумағында болса, өтінімге осы географиялық объектінің шекарасында өтінім берушінің мәлімделген тауарды өндіретіні туралы жергілікті атқарушы органның қорытындысы қоса беріледі. Сондай-ақ өтінімге мәлімделген тауардың сапасы, беделі және басқа да сипаттамалары едәуір дәрежеде оның географиялық шығу тегімен айқындалатынын растайтын құжат немесе құжаттар қоса беріледі.
5. Қазақстан Республикасының аумағында бұрын тіркелген тауар шығарылған жердің атауы мен географиялық көрсеткішке құқық беруге арналған өтінімге осы баптың 4-тармағында көзделген құжаттар қоса беріледі.
6. Өтінімге сараптама ұйымының сараптама жүргізу қызметтеріне ақы төленгенін растайтын құжат та қоса беріледі. Іс жүргізу өкіл арқылы жүргізілген жағдайда өтінімге сенімхаттың көшірмесі қоса беріледі.
7. Өтінім мен оған қоса берілетін құжаттар қазақ немесе орыс тілінде ұсынылады. Егер құжаттар басқа тілде ұсынылған болса, онда өтінім беруші өтінім берген күннен бастап бір ай мерзімде олардың қазақ немесе орыс тіліндегі аудармасын ұсынуға тиіс.»;
17) 30-баптың 1-тармағы мынадай редакцияда жазылсын:
«1. Сараптама ұйымы өтiнiм берiлген күннен бастап үш ай iшiнде сараптама жүргiзедi, оның барысында оның осы Заңның 26, 27 және                              29-баптарында белгiленген талаптарға сәйкестiгi тексерiледi.»;
18) мынадай мазмұндағы 30-1-баппен толықтырылсын: 
«30-1-бап. Өтінім туралы мәліметтерді жариялау
1. Өтінім берілген күннен бастап бес жұмыс күні ішінде өтінім материалдарының қазақ немесе орыс тіліне аудармасы болған жағдайда, өтінім шет тілінде берілген жағдайда, өтінім туралы мәліметтер апта сайын бюллетеньде жарияланады.
2. Берілген өтінімдер туралы мәліметтер мынадай ақпаратты қамтуы тиіс:
1) мәлімделетін белгілеме;
2) өтінім беруші туралы деректер, оның ішінде өтінім берушінің және оның өкілінің мекенжайы;
3) тауардың түрі;
4) тауар шығарылған жерді көрсету (географиялық объектінің шекарасы).»;
19) мынадай мазмұндағы 30-2-баппен толықтырылсын:
«30-2-бап. Тауар шығарылған жердің атауын, географиялық көрсеткішті тіркеуге және (немесе) осындай көрсеткіштерді пайдалану  құқығын беруге қарсы қарсылықтар

1. Кез келген мүдделі тұлға өтінім туралы мәліметтер жарияланған күннен бастап бір ай ішінде сараптама ұйымына осы Заңның 26 және                              27-баптарында көзделген негіздер бойынша мәлімделген белгілемені тіркеуге қарсылық беруге құқылы.
2. Сараптама ұйымы келіп түскен қарсылық туралы хабарламаны келіп түскен күнінен бастап бес жұмыс күні ішінде  қарсылықтың көшірмесін қоса бере отырып, өтінім берушіге жібереді.
3. Өтініш берушінің өзіне осы баптың 2-тармағында көзделген хабарлама жіберілген күннен бастап үш ай ішінде берілген қарсылыққа қатысты жазбаша ұстанымын білдіруге құқығы бар.
4. Сараптама ұйымы осы Заңның 30-бабын басшылыққа ала отырып, мүдделі тұлғаның қарсылығын және осы баптың 1 және 2-тармақтарында көрсетілген өтінім берушінің жазбаша ұстанымын назарға ала отырып, тиісті сараптама қорытындысын шығарады.
5. Осы баптың 3-тармағында көзделген мерзімге осы Заңның 13-бабы 4), 5) тармақшаларының ережелері қолданылмайды.»;
20) 31-бап мынадай редакцияда жазылсын:
«31-бап. Сараптама нәтижелері бойынша шешімдер 
1. Сараптама нәтижелері бойынша өтінім берушіге:
1) тауар шығарылған жердің атауын тіркеу және (немесе) тауар шығарылған жердің атауын пайдалану құқығын беру туралы шешім; 
2) тауар шығарылған жердің атауын тіркеуден және (немесе) тауар шығарылған жердің атауын пайдалану құқығын беруден бас тарту туралы сараптама қорытындысы;
3) географиялық көрсеткішті тіркеу және (немесе) географиялық көрсеткішті пайдалану құқығын беру туралы шешім;  
4) географиялық көрсеткішті тіркеуден және (немесе) географиялық көрсеткішті пайдалану құқығын беруден бас тарту туралы сараптама қорытындысы жіберіледі.
2. Өтінім берушінің өзіне бас тарту туралы сараптама қорытындысы жіберілген күннен бастап үш ай мерзімде уәжді қарсылық беруге құқылы, оны қарау нәтижелері бойынша сараптама ұйымы қарсылық келіп түскен күннен бастап үш ай ішінде түпкілікті қорытынды шығарады.
Сараптама ұйымы түпкілікті қорытынды негізінде тіркеу туралы немесе тіркеуден бас тарту туралы шешім қабылдайды.
3. Өтінім беруші тауар шығарылған жердің атауын және (немесе) тауар шығарылған жердің атауын пайдалану құқығын тіркегені, географиялық көрсеткішті және (немесе) географиялық көрсеткішті пайдалану құқығын тіркегені үшін  сараптама ұйымының көрсетілетін қызметіне ақы төлеуді өзіне тіркеу туралы қабылданған шешім туралы хабарлама жіберілген күннен бастап үш ай ішінде жүргізеді. Көрсетілген қызметке ақы төлеу туралы құжат ұсынылмаған жағдайда өтінім қайтарылып алынды деп танылады және ол бойынша іс жүргізу тоқтатылады.
4. Түпкілікті қорытындымен келіспеген жағдайда, өтініш беруші осы Заңның 12-бабының 5-тармағында көзделген тәртіппен қарсылық бере алады.»;
21) 32-бап мынадай редакцияда жазылсын:
«Өтінім берушінің құқықтары:
1. Географиялық көрсеткішке және тауар шығарылған жердің атауына сараптама жүргізу кезінде өтінім берушіге 3-1), 6), 8), 9) тармақшаларында көрсетілгендерді қоспағанда, осы Заңның 13-бабында көрсетілген құқықтар  беріледі. 
2. Өтінім берушінің осы Заңның  талаптары сақталған жағдайда, өтінім бойынша шешім қабылданғанға дейін тауар шығарылған жердің атауын тіркеуге және тауар шығарылған жердің атауын пайдалану құқығын беруге өтінімді географиялық көрсеткішті тіркеуге және географиялық көрсеткішті пайдалану құқығын беруге өтінімге және керісінше өзгертуге құқығы бар.»;
22) 33-бап мынадай редакцияда жазылсын:
«33-бап. Тауар шығарылған жер атауларының, географиялық көрсеткіштердің мемлекеттік тізілімін жүргізу тәртібі
1. Сараптама ұйымы Тауар шығарылған жер атауларының, географиялық көрсеткіштердің мемлекеттік тізіліміне тауар шығарылған жердің атауын, географиялық көрсеткішті, тіркеу нөмірі мен күнін, тауардың ерекше қасиеттерінің, сапасының, беделінің және басқа да сипаттамаларын, тауар шығарылған жердің атауын, олардың тұрғылықты жерін (орналасқан жерін), өтінімдердің нөмірі мен берілген күнін көрсете отырып, географиялық көрсеткішті пайдалану құқығының барлық иелері туралы мәліметтерді және көрсетілген мәліметтердің барлық өзгерістерін, сондай-ақ тіркеуге қатысты басқа да мәліметтерді енгізеді.
2. Тауар шығарылған жердің атауын, географиялық көрсеткішті пайдалану құқығының иесі тіркеу туралы мәліметтерге қатысты өзгерістер туралы сараптама ұйымын хабардар етуге міндетті. Өзгерістер туралы жазбаны сараптама ұйымы Тауар шығарылған жер атауларының, географиялық көрсеткіштердің мемлекеттік тізіліміне енгізеді.
3. Тауарлар шығарылған жер атауларының, географиялық көрсеткіштердің мемлекеттiк тiзiлiмi жалпыға бiрдей қолжетiмдi болып табылады. Мүдделi тұлғалардың өтiнiшхаты бойынша сараптама ұйымы Тауарлар шығарылған жер атауларының, географиялық көрсеткіштердің мемлекеттiк тiзiлiмiнен үзінді көшiрме бередi.»;
23) 34-баптың 4-тармағы мынадай редакцияда жазылсын:
«4. Тауар шығарылған жердің атауын немесе  географиялық көрсеткішті пайдалану құқығының қолданылу мерзiмiн ұзарту туралы өтiнiшхат осы Заңның 29-бабының 4-тармағында көзделген құжаттармен бірге беріледі. Тiркеудiң қолданылу мерзiмiн ұзарту туралы мәлiметтер Тауарлар шығарылған жер атауларының мемлекеттiк тiзiлiмiне енгiзiледi.»;
24) 35-бап мынадай редакцияда жазылсын: 
«35-бап. Тіркеу туралы мәліметтерді жариялау
Тауар шығарылған жер атауларын, географиялық көрсеткіштерді тіркеуге қатысты, Тауарлар шығарылған жер атауларының, географиялық көрсеткіштердің мемлекеттік тізіліміне енгізілген мәліметтер, апта                        сайын бюллетеньде жарияланады, сондай-ақ сараптама ұйымының               интернет-ресурсында орналастырылады.»;
25) 36-бап мынадай редакцияда жазылсын:
«36-бап. Тауар шығарылған жердің атауын, географиялық көрсеткішті пайдалану құқығы
1. Тауар шығарылған жердің атауына немесе географиялық көрсеткішке құқық куәлікпен куәландырылады және Тауарлар шығарылған жер атауларының, географиялық көрсеткіштердің мемлекеттік тізілімінен  үзінді көшірмемен расталады.
Куәліктің нысанын уәкілетті орган белгілейді.
2. Тауарлар шығарылған жер атауларының, географиялық көрсеткіштердің мемлекеттік тізілімінен  үзінді көшірме тауар шығарылған жер атауының немесе географиялық көрсеткіштің тіркелу фактісін және тауарлар шығарылған жер атауларының, географиялық көрсеткіштердің мемлекеттік тізілімінде көрсетілген тауарға қатысты оны пайдаланудың айрықша құқығын растайды.
Үзінді көшірменің нысанын уәкілетті орган белгілейді.»;
26) 37-баптың 1-тармағы мынадай редакцияда жазылсын:
«1. Тауар шығарылған жердің атауын,  географиялық көрсеткішті пайдалану құқығының иесiне оларды пайдалану құқығы тиесілі болады. Тауар шығарылған жердің атауын, географиялық көрсеткішті пайдалану құқығы олардың иесінде олар Тауар шығарылған жерлер атауларының,  географиялық көрсеткіштердің мемлекеттiк тiзiлiмiнде тіркелген күннен бастап туындайды.»;
27) 38-бап мынадай редакцияда жазылсын:
«38-бап. Ескертпе таңбалау
Тауар шығарылған жердің атауын, географиялық көрсеткішті пайдалану құқығының иесi тауар шығарылған жер атауымен, географиялық көрсеткішпен қатар латынның R әрпi, «тiркелген тауар шығарылған                          жер атауы», «тіркелген географиялық көрсеткіш», «зарегистрированное наименование места происхождения товара» «зарегистрированное географическое указание» немесе «ТШЖА тiрк.», «ГК тірк.» деген сөздермен жазылған  белгiлемелер түрiндегi ескертпе таңбалауды жүргізуі мүмкін.»;
28) 39-бап мынадай редакцияда жазылсын: 
«39-бап. Тауар шығарылған жердің атауын және (немесе) тауар шығарылған жердің атауын пайдалану құқығын беруді, географиялық көрсеткішті және (немесе) географиялық көрсеткішті пайдалану құқығын беруді тіркеуге дау айту

1. Егер тауар шығарылған жердің атауын және (немесе) тауар шығарылған жердің атауын пайдалану құқығын беруді, географиялық көрсеткішті және (немесе) географиялық көрсеткішті пайдалану құқығын беруді тіркеу осы Заңның 26, 27 және 29-баптарында белгiленген талаптарды бұза отырып жүзеге асырылған болса, дау айтылып, жарамсыз деп танылуы мүмкiн.
2. Егер тауар шығарылған жердiң атауын, географиялық көрсеткішті  пайдалану неғұрлым ертерек басымдыққа ие, сондай-ақ Қазақстан Республикасында белсендi пайдалану нәтижесiнде кеңiнен танымал болған тауар таңбасының болуына байланысты тауарға немесе оны шығарушыға қатысты тұтынушыны жаңылыстыруы мүмкiн болса, тауар шығарылған жердің атауын және (немесе) тауар шығарылған жердің атауын пайдалану құқығын беруді, географиялық көрсеткішті және (немесе) географиялық көрсеткішті пайдалану құқығын беруді тіркеуге тауар шығарылған жердiң атауын,  географиялық көрсеткішті  мемлекеттiк тiркеу туралы мәлiметтер ресми бюллетеньде жарияланған күнiнен бастап бес жылдың iшiнде дау айтылып, жарамсыз деп танылуы мүмкiн.
3. Кез келген мүдделi тұлға уәкiлеттi органға осы баптың 1 және                        2-тармақтарында көрсетiлген негiз бойынша тауар шығарылған жердің атауын және (немесе) тауар шығарылған жердің атауын пайдалану құқығын беруді, географиялық көрсеткішті және (немесе) географиялық көрсеткішті пайдалану құқығын беруді тіркегеу қарсылық бере алады.
Апелляциялық кеңес қарсылықты келіп түскен күнінен бастап алты ай ішінде қарауға тиіс. Қарсылық берген адамның, сондай-ақ пайдалану құқығын иеленушінің дауды қарауға қатысуға құқығы бар.»;
29) 40-бап мынадай редакцияда жазылсын:
«40-бап. Тауар шығарылған жердің атауын және тауар шығарылған жердің атауын пайдалану құқығын, географиялық көрсеткішті және географиялық көрсеткішті пайдалану құқығын тіркеудің қолданылуын тоқтату және оларды жарамсыз деп тану
1. Тауар шығарылған жер атауын, географиялық көрсеткішті тiркеу:
1) осы географиялық объектiге тән жағдайлардың жойылуына және Тауарлар шығарылған жерлер атауларының,  географиялық көрсеткіштердің мемлекеттiк тiзiлiмiнде осы тауар шығарылған жердің атауына, географиялық көрсеткішке қатысты көрсетiлген қасиеттерi бар тауар өндiрудiң мүмкiн болмауына байланысты;
2) тауар шығарылған жер атауын, географиялық көрсеткішті құқықтық қорғаудың шығарылатын елде тоқтатылуына байланысты тоқтатылады. 
2. Тауар шығарылған жердің атауын, географиялық көрсеткішті пайдалану құқығының қолданылуы:
1) осы Заңның 34-бабында белгiленген қолданылу мерзімінің аяқталуына байланысты;
2) тауардың осы тауар шығарылған жердің атауына, географиялық көрсеткішке  қатысты Тауарлар шығарылған жерлердiң атауларының, географиялық көрсеткіштердің мемлекеттiк тiзiлiмiнде көрсетiлген айырықша қасиеттерін, сапасын, беделін және басқа да сипаттарын жоғалтуына байланысты;
3) тауар шығарылған жер атауын, географиялық көрсеткішті пайдалану құқығы иесiнің сараптама жасау ұйымына берген өтiнiшi негізiнде;
4) тауар шығарылған жер атауын, географиялық көрсеткішті пайдалану құқығы иесi – заңды тұлға таратылған немесе жеке тұлғаның  кәсіпкерлiк қызметi тоқтатылған кезде доғарылады. 
3. тауар шығарылған жердің атауын және (немесе) тауар шығарылған жердің атауын пайдалану құқығын беруді, географиялық көрсеткішті және (немесе) географиялық көрсеткішті пайдалану құқығын беруді тіркеу осы Заңның 39-бабының 1-тармағында көрсетiлген негiздер бойынша апелляциялық кеңестiң немесе соттың шешiмi бойынша жарамсыз деп танылады.
4. Сараптама ұйымы Тауарлар шығарылған жерлер атауларының, географиялық көрсеткіштердің мемлекеттiк тiзiлiмiне тауар шығарылған жердің атауын және (немесе) тауар шығарылған жердің атауын пайдалану құқығын беруді, географиялық көрсеткішті және (немесе) географиялық көрсеткішті пайдалану құқығын беруді тіркеудің қолданылуын тоқтату туралы жазбаны енгiзедi, бұл туралы мәліметтерді бюллетеньде жариялайды және өзінің интернет-ресурсына орналастырады.»;
30) 41-баптың 2-тармағының бірінші бөлігі мынадай мазмұндағы                      2-1) тармақшамен және 4) тармақшадағы «табыстауға қарсылықтар                     берілуі мүмкін.» деген сөздер «табыстауға;» деген сөздермен ауыстырылып, 5) тармақшамен толықтырылсын:
«2-1) сараптама ұйымының географиялық көрсеткіштерді тіркеуден және (немесе) пайдалану құқығын беруден бас тарту туралы шешімдеріне;»;
«5) географиялық көрсеткішті тіркеуге және (немесе) оны пайдалану құқығын беруге қарсылықтар берілуі мүмкін.»;
31) 41-2-баптың 3, 4-тармақтары мынадай редакцияда жазылсын:
«3. Қарсылықты қарау мерзімі өтінім берушінің, оның ішінде жазбаша өтінішхаты бойынша үш айға дейін ұзартылуы мүмкін.
4. Апелляциялық кеңес:
1) қарсылықты өзінің қатысуынсыз қарау туралы өтінішхат берген жағдайды қоспағанда, тараптар, оның ішінде қарсылықты мәлімдеуші келмеген;
2) өтінім беруші қосымша дәлелдемелерді ұсыну үшін уақыттың қажеттігі туралы өтінішхат берген;
3) тараптардың дәлелдерін және (немесе) қарсылыққа байланысты     мән-жайларды қосымша зерделеу қажет болған жағдайларда отырыс өткізілетін күнді ауыстыруға құқылы.»;
32) 46-бап мынадай редакцияда жазылсын:
«46-бап. Патенттік сенім білдірілген өкілдер
1. Қазақстан Республикасының аумағында тұрақты тұратын, жоғары бiлiмi бар, аттестаттаудан өткен және патенттік сенім білдірілген өкілдердің тізілімінде тiркелген әрекетке қабiлеттi азаматы патенттiк сенiм білдірілген өкiл болуға құқылы.
Аттестаттау зияткерлік меншік саласындағы Қазақстан Республикасының заңнамасын және Қазақстан Республикасы қатысушысы болып табылатын халықаралық шарттарды білуге арналған тестілеу нысанында өткізіледі.
Уәкілетті органның жанынан құрылатын Патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссия уәкілетті орган қызметкерлерінің тақ санынан тұрады.
Аттестаттауды жүргізу тәртібін, патенттік сенім білдірілген өкілдердің тізілімінде тіркеуді және оған өзгерістер енгізуді уәкілетті орган айқындайды.
Патенттік сенім білдірілген өкілдердің тізілімі уәкілетті органның интернет-ресурсында орналастырылады.
2. Аттестаттауға:
1) Қазақстан Республикасының заңдарына сәйкес кәсіпкерлік қызметпен айналысуға тыйым салынатын;
2) уәкілетті органның және оның ведомстволық бағынысты ұйымдарының қызметкерлері, сондай-ақ олардың жақын туыстары, жұбайы (зайыбы ) болып табылатын;
3) қылмыс жасағаны үшін заңда белгіленген тәртіппен өтелмеген немесе алынбаған соттылығы бар;
4) осы Заңға сәйкес патенттік сенім білдірілген өкілдердің тізілімінен шығарылған адамдар жiберiлмейдi.
3. Аттестаттауға зияткерлік меншік құқықтарын қорғау және сақтау саласында кемінде төрт жылды құрайтын жұмыс тәжірибесі бар не патенттік сенім білдірілген өкілдер палатасында кемінде бір жылды құрайтын тағылымдамадан өткен кандидаттар жіберіледі.
4. Патенттік сенім білдірілген өкілдің қызметі:
1) патенттік сенім білдірілген өкіл қызметінің мәселелері бойынша апелляциялық комиссияға берілген патенттік сенім білдірілген өкілдің өтініші негізінде;
2) Қазақстан Республикасының заңдарына сәйкес кәсіпкерлік қызметпен айналысуға тыйым салынатын адамдарға, оның ішінде уәкілетті органның және оның ведомстволық бағынысты ұйымдарының қызметкерлеріне жатқызу кезеңіне;
3) осы Заңның 46-2-бабының 1-тармағында көзделген мән-жайларды анықтау мақсатында патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен тоқтатыла тұрады.
Осы тармақтың 3-тармақшасында көрсетілген жағдайда патенттік сенім білдірілген өкілдің қызметі патенттік сенім білдірілген өкілдердің қызметі мәселелері жөніндегі апелляциялық комиссияның тиісті шешімі қабылданғанға дейін үш ай бойы тоқтатыла тұрады.
Патенттік сенім білдірілген өкілдің қызметі оның қызметін тоқтата тұруға себеп болған негіздер жойылған жағдайда, патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен қайта басталады.
Патенттік сенім білдірілген өкілдер қызметінің мәселелері жөніндегі апелляциялық комиссия уәкілетті орган қызметкерлерінің тақ санынан құрылады.
Қазақстан Республикасынан тыс жерлерде тұратын жеке тұлғалар немесе шетелдік заңды тұлғалар патенттік сенім білдірілген өкілдер арқылы уәкілетті органда және оның ұйымдарында өтініш берушінің, тауар белгісі, қызмет көрсету белгісі иесінің құқықтарын және тауар шығарылған жердің атауын, географиялық көрсеткішті пайдалану құқықтарын, сондай-ақ мүдделі тұлғаның құқықтарын жүзеге асырады.
Қазақстан Республикасында тұрақты тұратын, бірақ уақытша одан тыс жерде жүрген жеке тұлғалар Қазақстан Республикасының шегінде хат алмасу үшін мекенжайын көрсеткен кезде патенттік сенім білдірілген өкілсіз тауар белгісі, қызмет көрсету белгісі иесінің құқықтарын және тауар шығарылған жердің атауын, географиялық көрсеткішті пайдалану құқықтарын, сондай-ақ мүдделі тұлғаның құқықтарын жүзеге асыра алады.
Патенттік сенім білдірілген өкіл сенім білдірушіден оның тапсырмасын орындауға байланысты алатын ақпарат Қазақстан Республикасының заңнамалық актілерінде құпия ақпаратқа немесе заңмен қорғалатын өзге де құпияға қойылатын талаптар сақталған кезде құпия деп танылады.».
34) 46-1-бап мынадай редакцияда жазылсын:
«46-1-бап. Патенттік сенiм білдірілген өкілдің құқықтары мен міндеттері
1. Патенттік сенім білдірілген өкіл мынадай қызмет түрлерін жүзеге асыруға құқылы
1) зияткерлік меншік құқықтарын қорғау, зияткерлік меншік құқықтарын алу немесе беру мәселелері бойынша консультация беру;
2) сенім білдірушінің атынан және оның тапсырмасы бойынша тауар белгілерін, қызмет көрсету белгілерін, тауар шығарылған жерлердің атауларын және географиялық көрсеткіштерді тіркеуге өтінімдерді ресімдеу және жасау жөніндегі жұмыстарды жүзеге асыру;
3) тауар белгілеріне, қызмет көрсету белгілеріне, тауарлар шығарылған жерлердің атауларына және географиялық көрсеткіштерге құқықтарды қорғау мәселелері бойынша уәкілетті органмен және (немесе) сараптама ұйымымен өзара іс-қимыл жасау, оның ішінде хат алмасуды жүргізу, сараптама шешімдеріне қарсылықтарды дайындау және жіберу;
4) лицензиялық (сублицензиялық) шарттарды және (немесе) басқаға беру шарттарын жасауға, қарауға, сондай-ақ сараптама ұйымында құқықтарды беруді және ұсынуды кейіннен тіркеуге жәрдемдесу;
5) патенттік сенім білдірілген өкілдер палатасының мүшесі болу;
6) Қазақстан Республикасының заңнамасында тыйым салынбаған зияткерлік меншікті қорғау және сақтау мәселелерімен байланысты басқа да қызмет түрлері.
2. Патенттік сенім білдірілген өкілдің өкілеттігі сенімхатпен куәландырылады.
Апелляциялық кеңеске қарсылық беруге байланысты істерді жүргізу кезінде патенттік сенім білдірілген өкіл уәкілетті органға сенімхаттың түпнұсқасын немесе куәландырылған көшірмесін ұсынуға міндетті.
3. Егер сенімхат шет тілінде жасалса, онда қарсылық берілген тілге байланысты міндетті түрде нотариус куәландырған қазақ немесе орыс тіліндегі аудармасы ұсынылуға тиіс.
4. Патенттік сенім білдірілген өкіл:
1) егер осы іс бойынша мүдделері іс жүргізу туралы өтініш жасаған адамның мүдделеріне қайшы келетін адамдарды білдірсе немесе оларға консультация берсе немесе оны қарауға өзгеше қатысса, сондай-ақ істі қарауға патенттік сенім білдірілген өкілдің жақын туысы, жұбайы (зайыбы) және оның жақын туысы болып табылатын лауазымды адам қатысса, тапсырманы қабылдамауға.
2) Қазақстан Республикасының зияткерлік меншік саласындағы заңнамасының талаптарын сақтауға;
3) патенттік сенім білдірілген өкілдің кәсіби әдеп кодексін сақтауға;
4) өзінің кәсіби біліктілігін ұдайы арттыруға;
5) сенім білдірушінің құқықтарын, бостандықтары мен заңды мүдделерін қамтамасыз етуге бағытталған нақты мән-жайларды анықтау жөніндегі заңмен тыйым салынбаған кез келген әрекетті орындауға міндетті.»;
35) 46-2-бап мынадай редакцияда жазылсын:
«46-2-бап. Патенттік сенім білдірілген өкілдің куәлігін жарамсыз деп тану және патенттік сенім білдірілген өкілдердің тізіліміндегі мәліметтердің күшін жою
1. Патенттік сенiм білдірілген өкіл патенттік сенім білдірілген өкілдер қызметінің мәселелері жөніндегі апелляциялық комиссияның  шешімімен:
1) патенттік сенім білдірілген өкілдің жеке өтініші негізінде;
2) Қазақстан Республикасының азаматтығы тоқтатылған кезде немесе Қазақстан Республикасының шегінен тыс жерге тұрақты тұрғылықты тұруға кеткен кезде;
3) патенттік сенiм білдірілген өкілдің кәсіптік қызметінде бес жылдан астам үзіліс болған жағдайда;
4) патенттік сенiм білдірілген өкіл қылмыс жасағаны үшін сотталып, соттың айыптау үкімі күшіне енген кезде;
5) патенттік сенiм білдірілген өкіл қайтыс болған немесе ол хабарсыз кеткен деп танылған не қайтыс болды деп жарияланған жағдайда;
6) патенттік сенiм білдірілген өкіл әрекетке қабілетсіз немесе әрекетке қабілеті шектеулі деп танылған жағдайда; 
7) жеке және заңды тұлғалардың шағымдарын қарау нәтижелері, сондай-ақ патенттік сенім білдірілген өкілдер палатасының ұсынысы бойынша патенттік сенім білдірілген өкілдердің тізілімінен шығарылады.
2. Патенттік сенім білдірілген өкілдердің қызметі мәселелері жөніндегі апелляциялық комиссияның шешімі немесе соттың заңды күшіне енген шешімі негізінде патенттік сенім білдірілген өкілдің куәлігі жарамсыз деп танылады және тиісті мәліметтер патенттік сенім білдірілген өкілдердің тізіліміне енгізіледі.
3. Патенттік сенiм білдірілген өкілдердің тізілімінен шығарылған патенттік сенім білдірілген өкіл бұл туралы мәліметтер енгізілген күннен бастап патенттік сенiм білдірілген өкілдің қызметін жүзеге асыру құқығынан айырылады, ал оны патенттік сенім білдірілген өкіл ретінде тіркеу туралы куәлік қайтарып алынады не оның күші жойылады.
4. Шағымды қарау немесе патенттік сенім білдірілген өкілдер палатасының ұсынуы кезеңіне патенттік сенім білдірілген өкіл куәлігінің қолданылуы тоқтатыла тұрады, бұл туралы патенттік сенім білдірілген өкілдер тізіліміне белгі қойылады.
Шағымды қарау нәтижелері немесе Патенттік сенім білдірілген өкілдер палатасының ұсынуы бойынша мынадай шешімдердің бірі қабылданады: 
1) патенттік сенім білдірілген өкілдің куәлігін қайтарып алу және патенттік сенім білдірілген өкілдердің тізіліміне тиісті жазба енгізу; 
2) жеке немесе заңды тұлғаның шағымын не патенттік сенім білдірілген өкілдер палатасының ұсынуын  қанағаттандырудан бас тарту.
Патенттік сенім білдірілген өкілдер қызметінің мәселелері жөніндегі апелляциялық комиссияның шешімі жай көпшілік дауыспен қабылданады, хаттамамен ресімделеді және сотқа шағым жасалуы мүмкін.».
7. «Интегралдық микросхемалар топологияларын құқықтық қорғау туралы» 2001 жылғы 29 маусымдағы Қазақстан Республикасының Заңына (Қазақстан Республикасы Парламентінің Жаршысы, 2001 ж., № 13-14,                      181-құжат; 2004 ж., № 17, 100-құжат; № 23, 142-құжат; 2005 ж., № 21-22,                 87-құжат; 2011 ж., № 11, 102-құжат; 2012 ж., № 2, 13-құжат; № 14, 95-құжат; 2015 ж., № 20-VII, 119-құжат; 2018 ж., № 11, 37-құжат); 2019 ж., № 2, 6-құжат;   2020 жылғы 30 маусымда «Егемен Қазақстан»  және «Казахстанская правда»  газеттерінде жарияланған «Қазақстан Республикасының кейбір заңнамалық актілеріне бизнес-ахуалды жақсарту мәселелері бойынша өзгерістер мен толықтырулар енгізу туралы» 2020 жылғы 29 маусымдағы Қазақстан Республикасының Заңы):
1) 4-бапта:
2) тармақшаның жетінші абзацы  мынадай редакцияда жазылсын:
«патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссияның ережесін;»;
2) тармақшаның тоғызыншы абзацы мынадай редакцияда жазылсын:
«патенттік сенім білдірілген өкілдердің қызметі мәселелері бойынша апелляциялық комиссия туралы ережені;»;
2) тармақша мынадай мазмұндағы оныншы абзацпен толықтырылсын:
«патенттік сенім білдірілген өкілдің кәсіби әдеп кодексін әзірлеу және бекіту;»;
4) тармақша мынадай редакцияда жазылсын:
«4) патенттік сенім білдірілген өкіл қызметімен айналысуға үміткер адамдарды аттестаттау, оларды патенттік сенім білдірілген өкілдер тізілімінде тіркеу және жүзеге асырылған тіркеудің күшін жою;»;
5) тармақша мынадай редакцияда жазылсын:
«5) патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссияның, апелляциялық кеңестің, Патенттік сенім білдірілген өкілдер қызметінің мәселелері жөніндегі апелляциялық комиссияның қызметін ұйымдастыру;»;
2) 15-бап мынадай редакцияда жазылсын:
«15-бап. Патенттiк сенiм бiлдiрiлген өкiлдер
1. Қазақстан Республикасының аумағында тұрақты тұратын, жоғары бiлiмi бар, аттестаттаудан өткен және патенттік сенім білдірілген өкілдердің тізілімінде тiркелген әрекетке қабiлеттi азаматы патенттiк сенiм білдірілген өкiл болуға құқылы.
Аттестаттау зияткерлік меншік саласындағы Қазақстан Республикасының заңнамасын және Қазақстан Республикасы қатысушысы болып табылатын халықаралық шарттарды білуге арналған тестілеу нысанында өткізіледі.
Уәкілетті органның жанынан құрылатын Патенттік сенім білдірілген өкіл қызметімен айналысуға үміткер адамдарды аттестаттау жөніндегі комиссия уәкілетті орган қызметкерлерінің тақ санынан тұрады.
Аттестаттауды жүргізу тәртібін, патенттік сенім білдірілген өкілдердің тізілімінде тіркеуді және оған өзгерістер енгізуді уәкілетті орган айқындайды.
Патенттік сенім білдірілген өкілдердің тізілімі уәкілетті органның интернет-ресурсында орналастырылады.
2. Аттестаттауға:
1) Қазақстан Республикасының заңдарына сәйкес кәсіпкерлік қызметпен айналысуға тыйым салынатын;
2) уәкілетті органның және оның ведомстволық бағынысты ұйымдарының қызметкерлері, сондай-ақ олардың жақын туыстары, жұбайы (зайыбы) болып табылатын;
3) қылмыс жасағаны үшін заңда белгіленген тәртіппен өтелмеген немесе алынбаған соттылығы бар;
4) осы Заңға сәйкес патенттік сенім білдірілген өкілдердің тізілімінен шығарылған адамдар жiберiлмейдi.
3. Аттестаттауға зияткерлік меншік құқықтарын қорғау және сақтау саласында кемінде төрт жылды құрайтын жұмыс тәжірибесі бар не патенттік сенім білдірілген өкілдер палатасында кемінде бір жылды құрайтын тағылымдамадан өткен кандидаттар жіберіледі.
4. Патенттік сенім білдірілген өкілдің қызметі:
1) патенттік сенім білдірілген өкілдер қызметінің мәселелері жөніндегі апелляциялық комиссияға берілген патенттік сенім білдірілген өкілдің өтініші негізінде;
2) Қазақстан Республикасының заңдарына сәйкес кәсіпкерлік қызметпен айналысуға тыйым салынатын адамдарға, оның ішінде уәкілетті органның және оның ведомстволық бағынысты ұйымдарының қызметкерлеріне жатқызу кезеңіне;
3) осы Заңның 15-2-бабының 1-тармағында көзделген мән-жайларды анықтау мақсатында патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен тоқтатыла тұрады.
Осы тармақтың 3) тармақшасында көрсетілген жағдайда патенттік сенім білдірілген өкілдің қызметі патенттік сенім білдірілген өкілдердің қызметі мәселелері жөніндегі апелляциялық комиссияның тиісті шешімі қабылданғанға дейін үш ай бойы тоқтатыла тұрады.
Патенттік сенім білдірілген өкілдің қызметі оның қызметін тоқтата тұруға себеп болған негіздер жойылған жағдайда, патенттік сенім білдірілген өкілдер қызметінің мәселелері жөніндегі апелляциялық комиссияның хаттамалық шешімімен қайта басталады.
Патенттік сенім білдірілген өкілдер қызметінің мәселелері жөніндегі апелляциялық комиссия уәкілетті орган қызметкерлерінің тақ санынан құрылады.
Қазақстан Республикасынан тыс жерлерде тұратын жеке тұлғалар немесе шетелдік заңды тұлғалар патенттік сенім білдірілген өкілдер арқылы уәкілетті органда және оның ұйымдарында өтініш берушінің құқықтарын сондай-ақ мүдделі тұлғаның құқықтарын жүзеге асырады.
Қазақстан Республикасында тұрақты тұратын, бірақ уақытша одан тыс жерде жүрген жеке тұлғалар Қазақстан Республикасының шегінде хат алмасу үшін мекенжайын көрсеткен кезде патенттік сенім білдірілген өкілсіз өтінім берушінің құқықтарын, сондай-ақ мүдделі тұлғаның құқықтарын жүзеге асыра алады.
Патенттік сенім білдірілген өкіл сенім білдірушіден оның тапсырмасын орындауға байланысты алатын ақпарат Қазақстан Республикасының заңнамалық актілерінде құпия ақпаратқа немесе заңмен қорғалатын өзге де құпияға қойылатын талаптар сақталған кезде құпия деп танылады.»;
3) 15-1-бап мынадай редакцияда жазылсын:
«15-1-бап. Патенттік сенiм білдірілген өкілдің құқықтары мен міндеттері
Патенттік сенім білдірілген өкіл мынадай қызмет түрлерін жүзеге асыруға құқылы
1) зияткерлік меншік құқықтарын қорғау, зияткерлік меншік құқықтарын алу немесе беру мәселелері бойынша консультация беру;
2) сенім білдірушінің атынан және тапсырмасы бойынша тауар таңбаларын, қызмет көрсету таңбаларын, тауар шығарылған жерлердің атауларын және географиялық көрсеткіштерді тіркеуге өтінімдерді ресімдеу және жасау жөніндегі жұмыстарды жүзеге асыру;
3) тауар белгілеріне, қызмет көрсету белгілеріне, тауарлар шығарылған жерлердің атауларына және географиялық көрсеткіштерге құқықтарды қорғау мәселелері бойынша уәкілетті органмен және (немесе) сараптама ұйымымен өзара іс-қимыл жасау, оның ішінде хат алмасуды жүргізу, сараптама шешімдеріне қарсылықтарды дайындау және жіберу;
4) лицензиялық (сублицензиялық) шарттарды және (немесе) басқаға беру шарттарын жасауға, қарауға, сондай-ақ сараптама ұйымында құқық беруді және ұсынуды кейіннен тіркеуге жәрдемдесу;
5) патенттік сенім білдірілген өкілдер палатасының мүшесі болу;
6) Қазақстан Республикасының заңнамасында тыйым салынбаған зияткерлік меншікті қорғау және сақтау мәселелерімен байланысты басқа да қызмет түрлері.
2. Патенттік сенім білдірілген өкілдің өкілеттігі сенімхатпен куәландырылады.
Апелляциялық кеңеске қарсылық беруге байланысты істерді жүргізу кезінде патенттік сенім білдірілген өкіл уәкілетті органға сенімхаттың түпнұсқасын немесе куәландырылған көшірмесін ұсынуға міндетті.
3. Егер сенімхат шет тілінде жасалса, онда қарсылық берілген тілге байланысты міндетті түрде нотариус куәландырған қазақ немесе орыс тіліндегі аудармасы ұсынылуға тиіс.
4. Патенттік сенім білдірілген өкіл:
1) егер осы іс бойынша мүдделері іс жүргізу туралы өтініш жасаған адамның мүдделеріне қайшы келетін адамдарды білдірсе немесе оларға консультация берсе немесе оны қарауға өзгеше қатысса, сондай-ақ істі қарауға патенттік сенім білдірілген өкілдің жақын туысы, жұбайы (зайыбы) және оның жақын туысы болып табылатын лауазымды адам қатысса, тапсырманы қабылдамауға.
2) Қазақстан Республикасының зияткерлік меншік саласындағы заңнамасының талаптарын сақтауға;
3) патенттік сенім білдірілген өкілдің кәсіби әдеп кодексін сақтауға;
4) өзінің кәсіби біліктілігін ұдайы арттыруға;
5) сенім білдірушінің құқықтарын, бостандықтары мен заңды мүдделерін қамтамасыз етуге бағытталған нақты мән-жайларды анықтау жөніндегі заңмен тыйым салынбаған кез келген әрекетті орындауға міндетті.»;
4) 15-2-бап мынадай редакцияда жазылсын:
«15-2-бап. Патенттік сенім білдірілген өкілдің куәлігін жарамсыз деп тану және патенттік сенім білдірілген өкілдердің тізіліміндегі мәліметтердің күшін жою
1. Патенттік сенiм білдірілген өкіл патенттік сенім білдірілген өкілдер қызметінің мәселелері жөніндегі апелляциялық комиссияның  шешімімен:
1) патенттік сенім білдірілген өкілдің жеке өтініші негізінде;
2) Қазақстан Республикасының азаматтығы тоқтатылған кезде немесе Қазақстан Республикасының шегінен тыс жерге тұрақты тұрғылықты тұруға кеткен кезде;
3) патенттік сенiм білдірілген өкілдің кәсіптік қызметінде бес жылдан астам үзіліс болған жағдайда;
4) патенттік сенiм білдірілген өкіл қылмыс жасағаны үшін сотталып, соттың айыптау үкімі күшіне енген кезде;
5) патенттік сенiм білдірілген өкіл қайтыс болған немесе ол хабарсыз кеткен деп танылған не қайтыс болды деп жарияланған жағдайда;
6) патенттік сенiм білдірілген өкіл әрекетке қабілетсіз немесе әрекетке қабілеті шектеулі деп танылған жағдайда; 
7) жеке және заңды тұлғалардың шағымдарын қарау нәтижелері, сондай-ақ патенттік сенім білдірілген өкілдер палатасының ұсынысы  бойынша патенттік сенім білдірілген өкілдердің тізілімінен шығарылады.
2. Патенттік сенім білдірілген өкілдер қызметінің мәселелері жөніндегі апелляциялық комиссияның шешімі немесе соттың заңды күшіне енген шешімі негізінде патенттік сенім білдірілген өкілдің куәлігі жарамсыз деп танылады және тиісті мәліметтер патенттік сенім білдірілген өкілдердің тізіліміне енгізіледі.
3. Патенттік сенiм білдірілген өкілдердің тізілімінен шығарылған патенттік сенім білдірілген өкіл бұл туралы мәліметтер енгізілген күннен бастап патенттік сенiм білдірілген өкілдің қызметін жүзеге асыру құқығынан айырылады, ал оны патенттік сенім білдірілген өкіл ретінде тіркеу туралы куәлік қайтарып алынады не оның күші жойылады.
4. Шағымды қарау немесе патенттік сенім білдірілген өкілдер палатасының ұсынуы кезеңіне патенттік сенім білдірілген өкіл куәлігінің қолданылуы тоқтатыла тұрады, бұл туралы патенттік сенім білдірілген өкілдер тізіліміне белгі қойылады.
Шағымды қарау нәтижелері немесе Патенттік сенім білдірілген өкілдер палатасының ұсынуы бойынша мынадай шешімдердің бірі қабылданады: 
1) патенттік сенім білдірілген өкілдің куәлігін қайтарып алу және патенттік сенім білдірілген өкілдердің тізіліміне тиісті жазба енгізу; 
2) жеке немесе заңды тұлғаның шағымын не патенттік сенім білдірілген өкілдер палатасының ұсынуын  қанағаттандырудан бас тарту.



Патенттік сенім білдірілген өкілдер қызметінің мәселелері жөніндегі апелляциялық комиссияның шешімі жай көпшілік дауыспен қабылданады, хаттамамен ресімделеді және сотқа шағым жасалуы мүмкін.».
8. «Әділет органдары туралы» 2002 жылғы 18 наурыздағы Қазақстан Республикасының Заңына (Қазақстан Республикасы Парламентінің Жаршысы, 2002 ж., № 6, 67-құжат; 2004 ж., № 23, 142-құжат; № 24, 154-құжат; 2005 ж., № 7-8, 23-құжат; 2006 ж., № 3, 22-құжат; № 10, 52-құжат; № 13, 86-құжат; 2007 ж., № 2, 14, 18-құжаттар; № 5-6, 40-құжат; № 9, 67-құжат; № 10, 69-құжат; № 18, 143-құжат; 2008 ж., № 10-11, 39-құжат; 2009 ж., № 8, 44-құжат; № 15-16, 75-құжат; № 18, 84-құжат; № 19, 88-құжат; № 24, 128-құжат; 2010 ж., № 1-2, 2-құжат; № 5, 23-құжат; № 17-18, 111-құжат; № 24, 145, 149-құжаттар; 2011 ж., № 1, 2, 3, 7-құжаттар; № 6, 50-құжат; № 11, 102-құжат; № 12, 111-құжат; № 15, 118-құжат; 2012 ж., № 3, 26-құжат; № 15, 97-құжат; № 21-22, 124-құжат; 2013 ж., № 14, 75-құжат; 2014 ж., № 10, 52-құжат; № 11, 61-құжат; № 14, 84-құжат; № 19-І, 19-ІІ, 94, 96-құжаттар; № 23, 143-құжат; 2015 ж., № 20-IV, 113-құжат; № 22-ІІ, 145-құжат; № 22-VІ, 159-құжат; 2016 ж., № 7-I, 47-құжат; 2017 ж., № 4, 7-құжат; № 16, 56-құжат; 2018 ж., № 10, 32-құжат; № 11, 37-құжат; № 16, 53-құжат; № 24, 93-құжат); 2019 ж., № 7, 37-құжат):
1) 21-бапта:
8) тармақша мынадай редакцияда жазылсын:
«8) өнеркәсiптiк меншiк объектiлерiне, селекциялық жетiстiктерге, интегралдық микросхемалар топологияларына, тауар белгілеріне, қызмет көрсету белгілеріне, тауар шығарылған жер атауларына және географиялық көрсеткіштерге қорғау құжаттарын беруге түскен өтiнiмдердi тiркеудi, оның ішінде Қазақстан Республикасының халықаралық шарттарына сәйкес қамтамасыз ету;»
9) тармақша мынадай редакцияда жазылсын:
«9) өнеркәсiптiк меншiк объектiлерiне, селекциялық жетiстiктерге, интегралдық микросхемалар топологияларына, тауар белгілеріне, қызмет көрсету белгілеріне, тауар шығарылған жер атауларына және географиялық көрсеткіштерге қорғау құжаттарын беруге түскен өтiнiмдерге сараптама жүргiзудi ұйымдастыру, оның ішінде Қазақстан Республикасының халықаралық шарттарына сәйкес, тиісті мемлекеттiк тiзiлiмдерiн жүргiзу, қорғау құжаттарын беру және оларды күшiнде ұстау жөнiндегi шараларды жүзеге асыру;».
9. «Мемлекеттiк сатып алу туралы» 2015 жылғы 4 желтоқсандағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 23-II, 171-құжат; 2016 ж., № 7-II,  55-құжат; 
№ 8-II, 72-құжат; № 24, 126-құжат; 2017 ж., № 4, 7-құжат; № 9, 
18-құжат; № 14, 51-құжат; № 23-III, 111-құжат; № 24, 115-құжат; 2018 ж., 
№ 10, 32-құжат; № 11, 37-құжат; № 13, 41-құжат; № 22, 82-құжат; 2019 ж.,                № 5-6, 27-құжат; № 8, 45-құжат): 
1) 39-бапта:
3-тармақтың 3) тармақшасындағы «сатып алынатын тауарларға, көрсетілетін қызметтерге қатысты айрықша құқықтары бар тұлғадан зияткерлік меншік объектілері болып табылатын тауарларды, көрсетілетін қызметтерді, сондай-ақ» деген  сөздер алып тасталсын;
3-тармақ мынадай мазмұндағы 3-1) тармақшамен толықтырылсын 
«3-1) тауар шығарылған жердің атауларын және географиялық көрсеткіштерді қоспағанда, өнертабысқа, селекциялық жетістікке патентпен және (немесе) тауар шығарылған жердің атауын, географиялық көрсеткішті пайдалану құқығын беру туралы куәлікпен, қорғалған тауарларды, көрсетілетін қызметтерді Қазақстан Республикасының аумағында оларға айрықша құқықтарды иеленетін немесе пайдалану құқығы шарт бойынша берілген тұлғадан сатып алу;»

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.



Қазақстан Республикасы
             Президенті




